
Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[ ] - shtesé e tekstit pér té lehtésuar kuptimin
Fusnotat jané shtesa editoriale g€ japin informacion mbi vendbanime, emra apo shprehje.

[Kjo intervisté nuk u realizua me metodologjiné e historisé gojore pér arsye shéndetésore té folésit.
Iniciativa pér Histori Gojore duke paré té nevojshme dokumentimin e kujtesés sé€ aktivistit dhe ish té
burgosurit politik Ahmet Qeriqi, ka vendosur qé intervistén ta realizoj duke dérguar pyetjet dhe
duke ia mundésuar folésit té pérgjigjet né to.]

Anita Susuri: Ju lutem prezantohuni, datén e lindjes vendin dhe na tregoni dicka pér prejardhjen e
familjen tuaj?

Ahmet Qeriqi: Jam i lindur mé 24 dhjetor té vitit 1946, né Krojmir. Jam i martuar dhe kam katér bija,
té martuara dhe dy djem, po ashtu té martuar. Deri tani jam béré 11 heré gjysh, kam katér mbesa dhe
shtaté nipa. Shkollén fillore e kam mbaruar né Krojmir, Drenicé. Tetévjecaren dhe té mesmen, né té
njéjtén kohé edhe Medresené, né Prishtiné. Né vitin e treté té Medresesé mé kané dénuar me burg pér
kundérvajtje politike dhe mé kané pérjashtuar pérgjithmoné nga shkollat fetare. Kam, mbaruar né afat
dhe sukses meritor Fakultetin pér Gjuhé dhe Letérsi Shqipe né vitin 1973, ndérkohé kam kryer edhe
studimet pasuniversitare.

Disa heré kam gené i dénuar pér veprimtari anti-jugosllave. Pér heré té paré né moshé té mitur, né
néntor 1965, dy muaj burg, njé vit me kusht, herén e dyté né vitin 1975, dy muaj. Herén e treté mé kané
dénuar né vitin 1980, 18 muaj burg, ndérsa herén e fundit né vitin 1982, teté vjet burg, pér veprimtari
nacionaliste dhe irredentiste. Kam gené pjesémarrés i ilegales patriotike dhe i luftés sé UCK-sé. Gjaté
luftés dhe pas luftés, kam gené drejtor i Radios-Kosova e Liré, detyré té cilén e ushtroj edhe aktualisht.
Né vitin 1971 jam martuar me Zymryte Vehbi Shamollin nga Shala, ish-Sedllar.

Prej vitit 1973 e deri né vitin 1978 kam punuar si profesor i gjuhés shqipe dhe latine né Gjimnazin e
Ferizajt dhe té Vitisé. Prej vitit 1978 e deri né mars té vitit 1981 kam punuar né Akademiné Pedagogjike
dhe né Shkollén Teknike té Prishtinés. Kam kryer edhe studimet e shkallés sé€ Treté, né Gjuhé dhe
Letérsi Shqipe, né Prishtiné.

Mé 1 dhe 2 maj té vitit 1975, isha né Bullgari, sé bashku me, Sytki Selmanin nga Shkupi dhe Muharrem
Bajraktarin nga Ferizaj. Atje jam furnizuar me “literaturé té ndaluar” né ambasadén e Shqipérisé, né

Sofje. Né mbrémjen e 3 majit, né pérpjekje pér ta dérguar literaturén e fshehté né Krojmir, né dalje té
Shtimes, né orét e mbrémjes, policia vendore mé stopon, por nuk ndaloj dhe pas tri oré ndjekje nga
veturat e policisé sé Shtimes e té Therandés, literaturén e ndaluar e fsheha né varrezat e fshati Bllacé.

Gjaté kthimit bie né prité té policisé, rrahem brutalisht nga Hasim milici, polic né Shtime dy policé nga
Theranda-ish Suhareké dhe nga komandanti serb i stacionit té policisé né Shtime, Gjorka. Dénohem dy
muaj burg pér armémbajtje pa leje dhe hapet hetimi pér vepér penale “Pengim né detyré i personit
zyrtar”. Me ndihmén juridike, gé¢ mé kishte ofruar ish shoku i Medreses€, asokohe kryetar i Gjyqit
komunal té Ferizaj, Rifat Abdullahu, lirohem nga ndjekja penale, “Pengim né detyré i personit zyrtar”.
Burgun pér kundérvajtje e kam mbajtur né Ferizaj né tetor, néntor té vitit 1975. Né vitin 1977 kam
regjistruar shkallén e treté té studimeve né Letérsi shqipe ku kam kryer edhe provimet né vitin 1979.

Né tetor té vitit 1979, pas bastisjes qé i béné né shtépiné e tij né Shtime, inspektori i UDB-s&€, Adem
Goga (Ibrahimi) Muharrem Gagica, komandant i Policisé sé Ferizajt dhe policét e stacionit té Shtimes i
zbulojné dy fletore me shkrime e poezi. Pér shkak té pérmbajtjes kombétare té shkrimeve, té cilésuara
si shkrime anti-jugosllave, né néntor té po atij viti hapet procedura pér, “Propagandé armigésore”,
sanksionuar nga neni 133 i LPJ-sé dhe fillimisht dénohet gjashté muaj burg. Pas ankesés sé prokurorit,
Reshat Millaku, i shgiptohet dénimi pérfundimtar 1 vit e gjashté muaj.

Me veprimtari ilegale jam marré prej vitit 1964, sé bashku me Feti Mehdiun, pérmes sé cilit éshté véné
né kontakt me Sabri Nososellén, anétar i LRBSH-sé. Kam mbajtur kontakte ilegaliteti me medresistét:
Riza Gjoka, Shemadin Akti, Hasan Ballovci, Mehmet Gashi. Po ashtu kam bashkévepruar edhe me Imer
Hysigin dhe Jakup Nuhi Hysigin nga Shtimja dhe Bajram Sadikun nga Recaku. Imeri dhe Bajrami né
néntor té vitit 1965 kishin ikur nga Kosova pér né Shqipéri.

Né vitin 1976 kam formuar Organizatén pér Clirim dhe Bashkim Kombétar, né Shkup, sé bashku me
Muhamet Ademin, Begé Dervenin dhe Sytki Selmanin, té tre nga Shkupi dhe krahina e Dervenit. Kam
bashkévepruar ilegalisht edhe me Zenun Gjocin, nga Rashiqi, Imer Halilin nga Prekazi i Epérm, Bajram
Qerimin nga Térpeza e Vitis€, profesor né Ferizaj, (i vraré né rrethana misterioze, né vitin 1978), Agim
Ollurin, pedagog né Ferizaj, Agim Fejzullahun, po ashtu pedagog, (vraré mizorisht né Shtime né vitin
1976), Shaban Krasnigin nga Karagica, Sheqir Zenelin, profesor nga Prishtina, kushéririn, Sylé Qerigin
e Elez Durmishin nga Krojmiri e té tjeré.

Né vitin 1981 kam marré pjesé aktive né demonstratat e rinisé studentore sé bashku me nxénésit e
shkollés teknike ku kam punuar. Kam mbajtur lidhje veprimtarie ilegale me nxénésit e Akademisé
Pedagogjike dhe té Shkollés teknike, né Prishtiné: Fatmir Graicevci nga Hadja, Lutfi Magedoni nga
Prishtina, Naser Hajrizi, dhe Asllan Pireva, po ashtu nga Prishtina, té dy té martirizuar nga milicia e
RSFJ-sé mé 2 prill 1981. Kam mbajtur kontakte ilegaliteti edhe me nxénésit: llaz Zhitia, Naim Mahmudi,
Rrahim Rama e t€ tjeré, mé voné té gjithé té dénuar me burg té réndé pér organizim dhe pjesémarrje
né demonstratat e marsit e prillit té vitit 1981.

Sé bashku me 24 té arrestuar, né shkurt té vitit 1983 né Gjykatén e Qarkut né Prishtiné dénohem teté
vjet burg pér vepér penale “propagandé armiqésore” nga nenet: 133 dhe 134 té LPJ dhe pesé vjet mos
ushtrim té detyrés sé mésimdhénésit, pas daljes nga burgu. Burgun e kam mbajtur né Prishtiné,
Gjurakoc, Smrekonicé, Suboticé dhe né Novi Sad. Gjaté hetimeve dhe népér burgje jam torturuar nga
inspektorét e UDB-s&, Mehmet Maliqgi, Lutfi Ajazi, Bashkim Kursani, Ibush Kllokoqi, hetuesi, gé
paraqgitej si Ramce nga Prizreni, polici serb Mica, polici rus, i mbiquajtur “Grozni” né Novi Sad. Prej vitit
1988 e deri né tetor té vitit 1997 pér ta mbajtur familjen punova né zdrukthétari, bujgési dhe
ndértimtari.

Prej vitit 1990 kam mbajtur kontakte ilegaliteti me Azem Sylén, Sheqir Zenelin, Kadrie Gashin, Reshat
Gashin, Ismet Shamollin, Imer Halilin, Zenun Gjocin, Sylé Qeriqin, Elez Durmishin, Nezir Myrtajn,
Ruzhdi Jasharin, Jeté Hasanin, Muhamet Malésorin dy té fundit déshmor té UCK-sé e shumé té tjeré.
Ka marré pjesé aktive né organizimin e luftés sé UCK-sé prej vitit 1997, fillimisht né pikén e Krojmirit,
sé bashku me Sylé Qeriqin, Elez Durmishin, Heset Ollurin, Halil Ollurin, Sejdi Elezin, Vehbi Qeriqin,
Naim Rizanin, Mehdi Qerigin e té tjeré. Prej néntorit té vitit 1998 e deri né gershor té vitit 1999 kam
gené pérgjegjés dhe gazetar i Radios-Kosova e Liré, e cila ka transmetuar program né malet e Berishés,
né Drenicé. Prej korrikut té vitit 1999, e deri tani drejtoj Radion-Kosova e Liré, né Prishtiné. Ahmet
Qeriqi, jeton né Prishtiné por edhe né Shtime dhe né Krojmir.

Anita Susuri: Ku e keni kryer shkollén fillore dhe ¢faré kujtimesh keni nga ajo shkoll€?

Ahmet Qeriqi: Para se té mé regjistronin né shkollé, dhe para se té mésoja shkronjat e gjuhés shqipe,
nga Abetarja, ballina dhe pérmbaijtja e sé cilés mé éshté fiksuar né mendje dhe nuk e harroj kurré, nga
gjyshi im, hoxhé, i dénuar nga regjimi komunist té kohés kisha mésuar shkrim kéndimin e gjuhés
arabe. Njé heré me ndihmén e tij, e herén e dyté veté, kam lexuar Kur’anin né térési, para se té mésoja
shkronjat e gjuhés amtare. Gjyshi, Emin Miftari, ka gené njé hoxhé i ndaluar, pér ta ushtruar
profesionin pér shkak té bindjeve té tij fetare e politike, si kundérshtaré i hapur i regjimit komunist
jugosllav. Ka gené disa heré i maltretuar dhe i dénuar me burg pér bindjet e tij, pér ¢cka edhe iu kishte
marré e drejta e ushtrimit té profesionit té imamit.

Né mesin e kujtimeve nga shkolla fillore mbaj mend kur kam béré njé gafé, njé lapsus, pa géllim, por
gé ishte béré objekt shakaje e humori né klasé. Pasi, mésuesi Isak Zabeli na kishte shpjeguar se cka
quajmé hapésiré, né fund kishte pyetur se a e kishim kuptuar mésimin, uné kisha ngritur gishtin dhe
kisha théné: “Krejt cka shohim me sy nga katér anét e horizontet quhet hapsane (burg né turqisht). Té
gjithé kishin geshur, ndérsa uné i skuqur nga befasia kisha pérmirésuar fjalén, duke kérkuar falje. Por
nuk kishte mbaruar me aqg. Shokét mé kishin ngjitur nofkén “hapsanja” burgu e cila fatkegésisht, u bé
shogéruesja ime né jeté

Anita Susuri: Cfaré kujtime keni prej fémijérisé?




Kosovo

Ahmet Qeriqi: Nga fémijéria kam kryesisht kujtime té hidhura, si familje e njohur me géndrim kundér
regjimit titist té€ kohés. Kontrollime té befasishme té milicisé né pércjellje té lévizjeve té gjyshit dhe
shgetésimi im prej fémije, kur i shihja té ganin tinés, gjyshja dhe néna po nuk mé tregonin psené.
Arsyetoheshin se kané preré qepét dhe befasisht kané prekur syté. Mé voné kam kuptuar se gjyshja,
Esma, qante pér babané gé ia kishin vraré serbét kur ajo kishte gené 12 vje¢ dhe véllai i vetém, Ismaili,
4 vjec. Néna ime, Xhevahire Kadri Beba, gante pér babané qé€ ia kishte pushkatuar regjimi jugosllav né
vitin 1948, dhe ia kishe vraré edhe tre anétaré té familjes, té cilét ishin luftétaré té& NDSH-sé...

Mbaj mend njé dité té fémijérisé, kur taksambledhésit, “poreznikét” kishin hyré né shtépi dhe kané
marré gilimat, janin, shtroja e mbuloja, té shtépisé. Até dité nuk kishin ndodhur né shtépi gjyshi, babai
as xhaxhai. Mé voné gjyshi éshté kthyer, pastaj ka sulmuar “poreznikét” né fshat dhe njérin prej tyre e
ka sulmuar fizikisht. E kané burgosur dhe e kané mbajtur dy muaj né burg. Pér shkak se até e kishin
shogéruar te vendi ku ndodheshin taksambledhésit, milicét kishin arrestuar dy kushérinjté tané: xha
Musén dhe xha Tafilin dhe xhaxhané tim, Mehdiun. | kané mbajtur nga tre dité né arrest, i kané
torturuar dhe mé pas i kané liruar. Mé voné ishte kuptuar se babai im Aliu, dy muaj mé paré kishte
paguar tatimin, por vendimin e kishte marré milicia me géllim té provokimit té gjyshit, qé
kundérshtonte hapur pushtetin, i cili ushtronte presion qé té shpérngulej né Turqi.

Né shtator té vitit shkollor 1954-1955, mé kané regjistruar né klasén e paré té shkollés katérvjecare té
fshatit. Kontakti im me abetaren ka gené ngjarja mé e shénuar, mé e dashur dhe mé e paharruar e
fémijérisé sime. Mésuesi im i paré ka gené Isak Zabeli. Kam gené né té njéjtén klasé me Agim Ollurin,
Heset Hamdiun, Qamil Ollurin, Milaim Rexhén, Hysri Jutin, Idriz Musé Qeriqin, Remzie Ahmetin, e té
tjeré. N€ klasén e paré kishte edhe nxénés mé té moshuar deri edhe tre katér vjet, si kushérinjté e mi
Jakupi, Imeri, Mustafa, Rrahimi, cilét nuk ishin pérfshiré me kohé né shkollim.

Anita Susuri: Né ¢faré kushte jeni rritur dhe si kané gené rrethanat e shkollimit?

Ahmet Qeriqi: Né vitin shkollor 1959-1960 babai im, me preferencé té gjyshit mé kishte regjistruar né
Medresené e Ulét Shqiptare “Alauddin” né Prishtiné. Aty pérveg léndéve fetare, islame, sé bashku me
shokét e gjeneratés vijonim edhe mésimet e rregullta té shkollés tetévjecare. Edhe pse té rinj né
moshé, téré brezat e medresistéve té asaj kohe kané kryer mésimet né dy shkollé né té njéjtén kohé.
Déftesa e vitit té pesté kishte 23 [éndé, 10 |Endé fetare té tjerat shogérore e shkencore. Pér té realizuar
njé plan té tillé, mésimin e fillonim né orén 7.00 dhe e mbaronim né orén 14.00, duke vazhduar edhe
né orét e pas dités.

Né Medrese e kisha shumé lehté né krahasim me shokét, qé sapo kishin filluar t&¢ mésonin shkrim
kéndimin e gjuhés arabe, meqé uné dija té shkruaja e té lexoja arabisht, pa asnjé véshtirési. Diku né
pranveré té vitit 1963, topi me té cilin po luanim me disa shoké né oborrin e Medresesé kishte réné né
oborrin e shtépisé sé Adem Demacit, me té cilin na ndante njé mur. Megé isha i vogél me shtat, shokét

mé ngritén mbi mur dhe uné kérceva né oborr pér ta marré topin, pasi paraprakisht nuk e kisha paré
studentin e cili po lexonte nén hijen e njé pjeshke.

Kur e pashé, shtanga nga frika e ndéshkimit. Po ai u ngrit, e gjeti topin dhe mu drejtua me fjalét:
“Herén tjetér mos kérce mbi mur, sepse mund ta thyesh kémbén apo dorén, por eja kéndej rrotull.
Ashtu t’iu thuash edhe shokéve tuaj”, mé tha duke me shikuar me dashamirési. Sjellja e tij e urté dhe
shpétimi nga njé ndéshkim i mundshém mé lané njé pérshtypje té jashtézakonshme, nga “studenti”
sikur e quanim ne né Medrese, Adem Demacin. Takimin e paré té rastésishém me te nuk e kam harruar
kurré.

Asokohe pérmes njé medresisti, gé ishte mé i moshuar se uné, Feti Mehdiu nga Zajasi i Magedonisé,
kisha kontaktuar me Sabri Novosellén, anétar i LRBSH-sé té cilén e udhéhigte Adem Demacgi. Ishim tre
katér shoké gé vizitonim Sabriun. Ai haptas na fliste pér gjendjen e réndé té shqiptaréve, ndérkohé gé

edhe né prani toné dégjonte Radio-Tiranén dhe na komentonte ndonjé lajm. Vajtje ardhjet te Sabriu
kamufloheshin me faktin se ai ishte rrobagepés, dhe ne sa heré shkonim merrnim me vete edhe
ndonjé rrobé, gjoja pér ta gepur.

Asokohe né Medrese ekzistonte njé grup i organizuar qé po pérgatitej pér té shpérndaré flamuj
kombétaré dhe parulla me pérmbaijtje politike. Lévizja kishte depértuar sidomos te nxénésit e shkollés
Normale por edhe né shkollat e tjera. Ne né Medrese kishim krijuar njé grup, té cilit iu kishte bashkuar
edhe djali i hallés sime nga Shtimja, Imer Hysigi me njé shokun e tij, nxénés té Shkollés Ekonomike té
Prishtinés. Né néntor té vitit 1965, Imeri me shokun e tij Bajram Sadikun pa na lajméruar, kalojné
kufirin, diku né Strugé dhe vendosen né Shqipéri.

Njé javé mé voné milicét e UDB-sé futen né Medrese dhe mé arrestojmé mua e gjashté shoké té tjeré.
Me proceduré té shpejté, meqé ishim té mitur, mua, Riza Gjokén nga Mali i Zi dhe Shemadin Akitin nga
Zajasi na dénojné me burg efektiv, ata dy nga njé muaj mua dy muaj burg efektiv dhe njé vit me kusht,
meqé isha i mitur. Katér té tjerét, pasi i kishin maltretuar i kishin l€né té liré. Na akuzonim se kishin
krijuar njé grup ilegal, irredentist, né platformé té programit t€ Adem Demagit dhe grupi kishte dérguar
dy anétaré né Shqipéri, pér té lidhur kontakte me regjimin. Dénimi kishte mjaftuar qé Drejtoria e
Medresesé na kishte pérjashtuar nga shkolla pa té drejté regjistrimi né asnjé shkollé fetare té ish
RSFJ-sé.

Anita Susuri: A keni ndonjé kujtim rreth ngjarjeve historike qé kané ndodhur sa keni gené fémijé apo i
ri? (Pér shembull gjaté kohés sé Aleksandér Rankoviqit)

Ahmet Qerigi: Né dimrin e viteve 1955-1956, dhjetor-janar-shkurt e kishin mbyllur shkollén, né
Krojmir pér nxénés, pér tre muaj gjaté Aksionit pér Grumbullimin e Arméve. Shkolla ishte béré vend i
torturés pér té gjithé krojmirasit qé nuk dorézonin armét, edhe pse shumica e tyre nuk i dispononin.
Mbaj mend rreshtat e fshataréve, gé drejtoheshin te shkolla edhe nga fshatrat: Duké e Karagicé, meqé



https://oralhistorykosovo.org/sq/sabri-novosella/

Kosovo

atje nuk kishte shkollé. Milicét sé bashku me inspektorét serbé, Sava Shurbatovigq, ...si dhe partiakét e
fshatit, té cilét nuk kishin marré pjesé né tortura por kishin pérkrahur dhe i kishin shérbyer pushtetit
né até aksion kané gené: Imer Xhema, Veli Kacamaku, Selman Banushi, Milaim Hamiti et;.

Milicé kané rrahur mizorisht bashkéfshatarét, me qgéllim t’i dorézojné armét gé nuk i kishin. Kané
torturuar duke i mbajtur zbathur né déboré deri sa kané humbur ndjenjat, gjyshin tim, Emin Miftari,
hoxhé, pastaj kushéririn e gjyshit, Hamit Brahimin, babané tim, Aliun, Hafir Azem Ollurin, me bijté
Azemin dhe Shefqgetin, Adem e Muharrem Collakun e shumé té tjeré. Mésuesi i shkollés fillore, g€ ishte
edhe pérgjegjés i paraleles, Sak Zabeli iu kishte lajméruar nxénésve qé pér dy apo tre muaj nuk do té
zhvillonin mésim, megé shkolla ishte véné né shérbim té UDB-sé né realizimin e Aksionit pér
Grumbullimin e Arméve.

Korrieri i shkollés, dhe disa fshataré ishin urdhéruar té njoftonin bashkéfshatarét se kush, né cilén dité,
té paraqitej né shkollé pér ta dorézuar armén, gé e kérkonte pushteti. Listén, me emra e mbiemra e
kishte hartuar UDB-né e Lypjanit ndérsa ajo ishte zgjeruar por edhe selektuar nga “poverenikét” e
pushtetit. Pér fillim, oficeri shqiptaré-vrasés, Sava Shurbatoviq kishte ftuar disa nga burrat mé né zé té
fshatit: Mulla Eminin, Hafir Ramén, Rafé Manén, Xhemé Dragén, Haxhé Lilén, Xhelé Rizén e té tjeré. Ata
i kishte detyruar, qé pér njé oré té géndronin kémbé, né oborr té shkollés, né frymé e férféllizé.

Inspektori famékeq e shqiptaré-vrasés, Sava Shurbatovig ishte paraqitur para viktimave me
prepotencén tipike té racés, sé cilés i takonte dhe me njé sadizém té vecanté, megé ishte “ngrohur”
pasi kishte piré disa gota raki. Né vitet e para pas luftés kishte operuar po né ato fshatra té Drenicés.
Madje, pikérisht né Krojmir, kishte vraré, Ali Kajtazin nga fshati Godanc, luftétar i NDSH-sé, i cili ishte
strehuar pér njé kohé né fshatin, Pjetérshticé. Kishte organizuar edhe vrasjen né prité té Rrahim
Rexhés po nga Krojmiri dhe kishte zbuluar shumé nga familjet gé i mbanin me buké e strehim
luftétarét shqiptaré, gé nuk e pranonin regjimin komunist titist dhe rimbetjen Kosovés nén Jugosllavi.

Ishte ndér inspektorét me zé pér té keq edhe pér faktin se kishte arritur té rekrutonte edhe disa
shqiptaré mercenaré, té cilét e kishin shoqgéruar e kishin mbrojtur dhe ishin té gatshém té jepnin edhe
kokén pér té. Aiishte ndér té parét q€ kishte propozuar njé Aksion té pérgendruar té grumbullimit té
armatimit ilegal, né trevat ku mendohej, apo ku thjesht paragjykohej se kishte armé ilegale dhe né ato
vende ku supozohej se popullata ishte kundérshtare e regjimit. Aksioni i pérgendruar ishte orientuar
né Kosové, ku mendohej se ishin dhjetéra mijéra armé né duar té popullatés té€ disponuar armigésisht
kundér Jugosllavisé.

Aksionin, né nivelin krahinor, gé e kishte ndérmarré Ministria e Brendshme e Serbisé e kishin lejuar
dhe e kishin pérkrahur: Ali Shukria, Xhavit Nimani, Xhevdet Hamza, Fadil Hoxha, Mehmet Cikuli-Maliqi,
Spasoje Gjakovigi, Dushan Mugosha, Sava Shurbatovig, Zhivko Mitrovig, Shaban Kajtazi e té tjeré.
Shurbatoviq kishte marré pérsipér edhe detyrén e operativistit té€ udhéheqjes sé€ aksionit né Ulpiané
dhe rrething, vecmas né rajonin e Drenicés ku thuhej dhe propagandohej se nuk kishte shtépi pa njé

armé. Kishte shumé shtépi gé nuk kishin madje edhe buké e rrezikonin té vdisnin urie, por pushkét
nuk i shisnin, as pér té mbijetuar.

Qéndrimi i serté dhe kryeneg i gjyshit tim, Emin Miftar Shema kishte zeméruar tej mase inspektorét.
Disa minuta mé voné kishin nxjerré jashté zbathur népér déboré edhe Hafir Ramén, mulla Behén,
Xhelé Rizén, Rafé Manén e té tjerét. Té gjithé i kishin radhitur né koloné, pér njé dhe i kishin shétitur
kémbézbathur rreth objektit té shkollés. Ndérkohé, inspektorét, Nikolla Pantiq, dhe Ranko Odalloviq
kishin marré njé litar dhe ia kishin lidhur duart, gjyshin. E kishin afruar te “Bunari” i shkollés e kishin
léshuar né pus, ku e kishin mbajtur pér disa minuta né ujé dhe heré pas heré e kishin nxjerré mbi
nivelin e ujit pér té mos u mbytur.

Tri heré e kishin zhytur né ujé dhe pastaj e kishin nxjerré nga pusi, pa ndjenja. Pasi kishte ngelur gati pa
frymé, nga uji dhe acari disa nga bashkéfshatarét e kishin térhequr dhe e kishin futur né korridorin e
shkollés. Trupi iu kishte dridhur si purteké mbi ujé, nga té ftohtit, ndérsa né fytyré, nuk i kishte mbetur
asnjé piké gjaku. Edhe mjekra e gjaté dhe e thinjur iu kishte ngriré, Fakti se dridhej, tregonte se ishte
gjallé. Kishte mbyllur gojén dhe nuk kishte nxjerré asnjé z&. Heré-heré e kaplonin ethe té forta dhe téré
trupi i shkundullohe;j.

Anita Susuri: Ju jeni dénuar 3 heré nga regjimi titist, pérse ju kané dénuar?

Ahmet Qeriqi: Herén e paré mé kané dénuar né néntor té vitit 1965, derisa isha né vitin e treté té
shkollés sé mesme, né Medresené Shqiptare té Prishtinés. Gjykata komunale mé dénoi dy muaj burg
efektiv dhe njé vit me kusht, pér veprimtari e cila kualifikohej si nacionaliste e irredentiste dhe gé
kishte géllim bashkimin e Kosovés dhe trojeve té tjera shqiptare me Shqipériné. Dénimin e kam
vuajtur né néntor-dhjetor té vitit 1966, né burgun e Prishtinés.

Herén e dyté jam dénuar né maj té vitit 1975, asokohe kam gené profesor i gjuhés dhe letérsisé shqipe,
né Gjimnazin e Ferizajt. Dénimi kishte pasur pér shkak se nuk e kisha ndaluar veturén né urdhrin e
policis€, né Shtime, meqé né veturé kisha libra té ndaluara, g€ njé dité mé paré me njé mikun tim (M.B)
i kisha marré né ambasadén e Shqipérisé né Bullgari, pérmes njé vozitési té kamionit nga Korga.
Policét nuk mé arritén dot meqé kisha njé veturé mé té shpejté.

Ndérkohé kam ndaluar te varrezat e fshatit Bllacé té Therandés, ish-Suhareké, librat i kam mbéshtjellé
dhe i kam vendosur nén gurin e njé varri. Mé pas, gjaté kthimit pér né Shtime, né orét e hershme té
méngjesit, mé 4 maj 1975, policia e Therandés mé ka ndaluar dhe mé kané arrestuar. Ata mé kané
rrahur brutalisht, pasi nuk isha ndaluar nén urdhrin e policisé. Procedura ishte hapur pér vepér penale,
pengim né kryerjen e detyrés sé personit zyrtar. Meqé asokohe né Gjykatén komunale punonte njé
shok i Medresesé, (Rifat Abdullahu, tani i ndjeré), léndén e modifikoi si tentim pengim dhe mé dénuan
dy muaj burg, pér kundérvajtje. Pas njé kohe u ndérpre procedura e hetimeve.

Me rastin e njé kontrollimi té befasishém gé mé béri né shtépiné time, né Shtime, UDB-ja e Ferizajt né
krye me inspektorin, Adem Ibrahimi (Goga), né orét e hershme té méngjesit, né prill té vitit 1979 né
kérkim té literaturés sé ndaluar, ata mé morén dy fletore me krijime né prozé e poezi. Té gjitha librat e
ndaluar i mbaja fshehté né toké, né njé arke té fort druri. Pér shkak té pérmbaijtjeve té atyre krijimeve,
Gjykata Komunale e Ferizajt mé dénoi gjashté muaj burg, ndérkohé qé pas ankesés sé Prokurorit,
Reshat Millaku, Shkalla e Dyté e rrité dénimin né 18 muaj burg efektiv, duke mé cilésuar si recidivist.
Meqgé kisha ushtruar ankesé, duke iu referuar faktit se dénimi ishte dyfishuar, Gjykata Komunale né
Ferizaj mé kishte liruar deri té merrej vendimi pérfundimtar.

Asokohe punoja né Akademiné Pedagogjike té Prishtinés. Vendimi i gjykatés ishte fugizuar né mars té
vitit 1981, né kohén e shpérthimit té protestave e demonstratave, né té cilat kam marré pjesé aktive.
Prej 3 prillit té vitit 1981 kam qgené né arrati deri mé 10 maj té vitit 1982 kur mé kané arrestuar dhe mé
kané dérguar né Burgun e Prishtinés. Mé 15 shkurt 1983, mé kané dénuar teté vjet burg me njé grup
prej 24 té pandehurve, (té cilésuar si nacionalisté dhe irredentisté), i akuzuar pér dy vepra penale té
propagandés armigésore, neni 133 dhe 134 té Kodit Penal Jugosllav, prokuroré, Reshat Millaku dhe
Ruzhdi Kozmagqi, gjykatés hetues, Isak Nishevci, gjykatés té [éndés, Mentor Coku dhe Verosllava Dimiq.

Para trupit gjykues kam mbrojtur kérkesén pér avancimin e kushtetutés sé Kosovés nga Autonomia né
Republiké, kérkesé e rinis€, punétorisé dhe fshatarésisé shqiptare té asaj kohe. Shkalla e larté e
dénimit ishte bazuar né faktin se isha recidivist, pérsérités i veprave penale dhe nuk iu kisha pérgjigjur
ftesés pér ekzekutim té dénimit paraprak. Dénimin e kam vuajtur né Burgun e Prishtinés, té Gjurakocit,
(tani Dubravé) pastaj katér vitet e fundit né Suboticé dhe né Novi Sad té Vojvodinés. Kujtimet e
pérjetimet nga burgjet i kam pérmbledhur né romanin dokumentar artistik, Burgu.

Anita Susuri: Né cilat burgje té Jugosllavisé keni gené gjaté atyre viteve ?

Ahmet Qeriqi: N€ orét e vona té pas dités, sé njé néntorit té vitit 1966 u paraqita para dyerve té Burgut
té Qarkut, né Prishtiné, ku njé vit mé paré, kisha géndruar vetém tri dité. Ndérkohé, meqé dénimi ishte
béré i plotfugishém duhej té mbaja dy muaj burg nga njé vit sa isha dénuar me kusht né rast se brenda
dy viteve, akuzohesha pér ndonjé vepér té nj€jté penale. Né kohén kur e kishin dénuar kisha gené i
mitur dhe dénimi pér té mitur, sipas ligjeve té asaj kohe, kishte mé shumé rrethana lehtésuese.

Burgun e Prishtinés e kishin projektuar italianét té cilét edhe kishin kryer shumicén e ndértimeve gjaté
kohés té géndrimit té tyre pér tri vjet, gjaté Luftés sé Dyté Botérore, né Kosové. Ndértesa ishte
konstruktuar né gjysmé té rrethit. Korridori ndodhej né anén e jashtme, ndérsa qelité né anén e
brendshme té rrethit. Dritaret e vogla me grila po ashtu ishin né anén e jashtme. Né to, nuk mund té
depértonte dielli pér shkak se né anén lindore ishte godina e larté e Sekretariatit té Punéve té
Brendshme, e cila ishte ndértuar né vitet e para té pas luftés.

Burgu kishte katin pérdhes dhe katin e paré. Né secilén gjysmé té gjysmérrethit ndodhej nga njé
shétitore trekéndéshe, si dhe njé banjé primitive, ku té burgosurve u lejohej té pastroheshin dy heré né
muaj. Mé futén po né até qgeli ku kishte gené njé vit mé paré. Asgjé nuk kishte ndryshuar. Né kéndin
nga dritarja ishte po ai dyshek i lerosur, té cilin ku di kush e kishte |€&né para sa e sa viteve. Dikush
kishte [Eéné edhe njé jorgan, qé ishte béré si myshema nga papastértia. Nuk kishte batanije as carcafé.
Mé kishte kapluar njé ndjenjé e thellé e trishtimit, derisa po mendoja se pikérisht né até dhomé duhej
té ngrysja gjashtédhjeté dité.

Po ¢’ishin ato dité né krahasim me ditét, muajt e vitet e atyre qé ishin dénuar nga 10 e 15 vjet. Té
burgosurit e Lévizjes Revolucionare té Adem Demacgit, té cilét i kishin arrestuar né gershorin e vitit
1964 i kishin shkapérderdhur népér burgjet e Jugosllavisé. Né burgun e Prishtinés ndodheshin vetém
té burgosurit pér vepra té tjera penale, si dhe ata gé ishin dénuar pér kundérvajtje té ndryshme.
Dysheku i lerosur ishte e vetmi vend mbi té cilin duhej té flija natén. Ose mbi té ose né dyshemené e
betonuar. Jorgani ia shtinte krupté kur e shikonte.

Isha mbéshtjellé né setrén time té hollé por nga té ftohtit nuk mé zinte gjumi. Njé kohé mé voné, me sy
mbyllur kisha térheqé jorganin e pa pastér dhe me te ishte mbuluar deri né brez. Sapo isha ngrohur
paksa mé kishte zéné gjumi... Isha befasuar nga krisma e fugishme e goditjes né njé hekur. Megé né
burg asokohe nuk kishte zile elektrike, gardiani kujdestar me njé rrangallé hekuri godiste fugishém
grilat e metalta té derés sé korridorit. Ishte mbase edhe njé lloj pérdhunimi i vecanté, i shpikur
géllimshém pér t'ua béré té burgosurve jetén edhe mé té zezé dhe mé té padurueshme, pér ¢do dité
gé nga momenti i zgjimit né orén 05:00 t& méngjesit.

Dita né burg fillonte herét. Pas zgjimit fillonte shpérndarja e ushqgimit. Pér “kafjall” té burgosurit i
takonte njé goté kafe e elbit, pa asnjé gram sheqer, sepse sheqgerin gé parashihej pér kafe thuhej se e
kontrabandonte kryekuzhinieri dhe gardianét. Buka 400 gramé jepej né dreké, pér 24 oré. Né mesdité
zakonisht léng fasuleje dhe tek-tuk né kalanicé edhe ndonjé kokérr e vogél e fasules. Né mbrémije, qull,
ose kacamak, g€ pérgatitej té mbeturat e ushgimeve té drekés. Brenda né geli né kibllén e geramikés,
ishte kéndi, ku kryhej nevoja e vogél dhe nevoja e madhe. Vetém kur kiblla mbushej plot gardiani
lejonte té burgosurin gé ta derdhte né nevojtore. Ishte fat i madh po té ndodhej vet né geli, sepse
njeriu nga vetvetja neveritet mé pak.

Né orét e mbrémjes hapet dera e gelisé. Sipas rregullit, kur gardiani hap derén i burgosuri duhej té
géndronte né kémbé, kokulur dhe duart lidhur nga prapa. Pas pak né geli gardiani e fut njé burré rreth
té tridhjetave. Ai e mbyll derén me rrémbim duke e pérplasur fugishém. “Uné jam Toma, nga Janjeva”,
thoté i sapoardhuri, i cili ma kishte zgjaté dorén. Uné i tregova emrin tim, po ashtu i béra me dije se
mé kané dénuar dy muaj burg. Toma ishte shtathedhur. Né koké mbante njé geleshe té bardhé. Kishte
mustaqe té zeza e té pérdredhura me majat pérpjeté. Trupin e béshém e kishte veshur me tirq té rinj,
té zezé. Shtatin e kishte pérthekuar me njé xhurdi. Ishte njé malésor me veshje té kohés, qé kishte
filluar té peréndonte.

“Mé zu belaja pa prité e pa kujtue, mor vélla”, m’u drejtua pasi kishte nxjerré né ofshamé dhe ishte ulur
kémbékryq. “Dy shkie ma sulmuan motrén, Tonén 22 vjecare. Né mbrémje sapo ra terri hyné né shtépi
dhe deshén ta rrémbejné. Pér fat té saj e pér taksirat té tyre, né momentin ku ata po e térhignin zvarré
nga shtépia, uné u gjeta te dera. Dy dité mé paré pata shkuar te njé mik, ndérsa motra kishte mbetur
vetém me babén plak, qé po dergjet né ditét e fundit té jetés dhe nanén, g€ mezi ecé me njé patericé.
Edhe ajo me patericén e saj mundohej t'i ndihmonte Tonés.

Mora sépatén te ahuri dhe iu zura prité, né dalje té oborrit. Té parin, Bozhén e Radiqit e shitova né
vend, me njé té rame né koké, ndérsa lvica, njé hrvat i dreqit fillon té iké. | |éshohem vrap dhe pa
kaluar 100 metra e zé dhe e pérplasa pér toké. Mujsha mos me vra genin, sepse mu dorézue, dhe mé
pérbejti né Krisht, por kur e kujtova sesi me ato duar té pista kishte térhequr motrén time pér flokésh,
dhe e kishte pérplasur pér toké nénén time, mbylla syté dhe e garta. la ¢ava kokén, si me kané

pjepén”.

Rréfimi i Tomés mé kishte tmerruar, por edhe mé kishte dhéné zemér, ndihesha krenar se po shihja njé
shqiptar, i cili kishte vraré dy shkije dhunues dhe as donte té dinte pér ta. E kishin prekur né nder dhe
ai kishte vepruar sipas ligjit té€ mbrojtjes sé nderit té familjes. Kujtimet nga burgu jané shumta.
Zgjodha pér té rréfyer rastin e Tomés, pér té cilin nuk dégjuar mé dhe nuk di cka ndodhur me jetén e
tij.

E thashé edhe mé lart dénimi dy muaj me burg né maj té vitit 1975, nga Gjykata komunale e Ferizajt
ishte pér shkak se nuk e kisha ndaluar veturén né urdhrin e policis€, né Shtime, meqgé né veturé kisha
libra té ndaluara, gé njé dité mé paré me njé mikun tim (M.B) i kisha marré né ambasadén e Shqipérisé
né Bullgari, pérmes njé vozitési té kamionit nga Korca. Policét nuk mé arritén dot megé kisha njé
veturé mé té shpejté. Ndérkohé kam ndaluar te varrezat e fshatit Bllacé té Therandés, ish-Suhareké,
librat i kam mbéshtjellé dhe i kam vendosur nén gurin e njé varri. Mé pas, gjaté kthimit pér né Shtime,
né orét e hershme té méngjesit, mé 4 maj 1975, policia e Therandés mé ka ndaluar dhe mé kané
arrestuar. Burgun e kam mbajtur né muajt tetor néntor té atin viti.

Nga ky burg nuk kam ndonjé pérjetim, dhuné apo dicka té vecanté. Megjithaté do té vecoja sjelljet
¢’njerézore e té poshtra té policit shqiptar qé e quanin Shyqé, i cili pa asnjé shkak i rrihte i fyente dhe i
maltretonte té burgosurit. Njé dité pas shétisé ditore njé gjysmé ore né rreth, duke na pércjellé pér né
dhomé, mé ndali afér zyrés sé tij té kujdestarisé dhe mé urdhéroi té géndroja derisa té kthehej. Meqé
deri né até dité nuk mé kishte rrahur, mendova se do ta bénte né zyrén e tij dhe u ndjeva i lehtésuar qé
nuk do té mé rrihte né prani té té burgosurve té tjeré, ku ishin edhe dy nxénés té mi té dénuar pér
rrahje.

U kthye shpejt me pendrekun né doré dhe mu drejtua. “A e di pse té ndala”, mé pyeti. “Jo” ia ktheva
duke i rrudhur krahét. “Nuk té rrah ty jo, ti je profesor por nuk po e kuptoj kété cka po shkruan gazeta

dhe filloi té lexojé pak mé véshtirési. ‘Acari i madh e ka kapluar krejt Kosovén’”, “Cka éshté ky acar, nuk
e kam dégjuar kurré”. Edhe mé herét e kisha marré me mend se ishte gati krejt i paarsimuar dhe iu
pérgjigja. “Acar do té thoté i ftohté i forté”. “Hém nanén atyre, po pse nuk thoné i ftohté po acar, ku e
gjeten kété fjaleé”. Duke mé pércjellé pér né dhomé mé tha. “Mos u trego atyre kur té pyesin pérse té
ndala se mé bajné hajgare dhe tani i rrahu edhe mé shumé”. “Ata do té€ mendojné se jam spiun, nése
nuk tregoj shkakun e ndaljes”, i thash si me geséndi. Nuk foli asnjé fjalé por si zakonisht pasi hyra
brenda e mbylli derén, duke e pérplasur me krejt fuginé.

Anita Susuri: Cila ka gené prania dhe aktiviteti né demonstratat e vitit 1981, a mund té na flisni mé né
detaje lidhur me kéte?

Ahmet Qerigi: llegalja patriotike né Kosové nuk e ka ndérpreré asnjéheré aktivitetin, madje as pas
luftés sé Dyté Botérore, meqé Kosova dhe treva té tjera shqgiptare kishin mbetur nén pushtimin e
RSFJ-sé. Rruga ime drejt ilegales ishte krejt e natyrshme, meqé i pérkas njé familjeje té pérndjekur
politikisht. Gjyshi im, mulla Emin Miftari, ka gené disa heré i dénuar me burg pér shkak té
kundérshtimit dhe mospranimit té regjimit komunist jugosllav. Gjyshi tjetér, babai i nénés, Kadri Beba,
nga Ribari i Madh, éshté dénuar si armik i pushtetit popullor jugosllav dhe né shkurt té vitit 1948 e
kané pushkatuar. Mé voné éshté vraré, gjaté pérpjekjeve pér té caré rrethimin edhe véllai i tij, Salihu
sé bashku me djalin, Rexhepin.

Mé herét kam shpjeguar se sa heré kam gené i dénuar, késhtu gé tani po kufizohem vetém né
aktivitetin tim prej vitit 1979 deri né vitin 1982. Né vitin 1978, sé bashku me Zenun Gjocin, Sheqir
Zenelin, Imer Halilin nga Prekazi, Muhamet Ademin dhe Begé Dervenin nga Shkupi kemi vepruar né
platformé té programit té Lévizjes Kombétare Shqiptare, duke shpérndaré literaturé té ndaluar dhe
duke propaganduar idené e bashkimit té tokave shqgiptare me Shqipériné. Kemi shpérndaré edhe
parulla dhe trakte me pérmbajtje kombétare, né Shkup, Prishtiné, Ferizaj e gjetké.

Gjaté punés sime, profesor né Gjimnazin e Ferizajt, né Akademiné Pedagogjike dhe né Shkollén e
mesme teknike né Prishtiné kam bashképunuar edhe me disa nxénés, té cilét edhe ashtu ishin té
organizuar dhe vepronin ilegalisht. Né vitin 1981, kam marré pjesé aktive né demonstratat e 1 dhe 2
prillit, gé u zhvilluan né Prishtiné sé bashku me shumé nxénés dhe kolegé té punés. Mé 2 prill, né
gendér té Prishtinés, forcat e Milicisé Speciale té Jugosllavisé, kané vraré dy nxénés té vitit té katért té
shkollés teknike, té ciléve iu kisha dhéné mésim dhe me té cilat kisha lidhje té veprimtarisé ilegale.
Ata ishin: Naser Hajrizi dhe Asllan Pireva. Lidhje ilegale né drejtim té propagandimit té idesé pér
krijimin e Republikés sé Kosovés kam mbajtur edhe me Fatmir Graicevcin, Lutfi Magedonin, Naim
Mahmudin, Ilaz Zhitiné e nxénés té tjeré, té gjithé t€ dénuar nga regjimi jugosllav prej 3 deri né 12 vjet
burg.

Mé 3 prill 1981, meqgé né Prishtiné dhe né téré Kosovén regjimi jugosllav kishte shpallur gjendjen e
jashtézakonshme, kam ikur ilegalisht nga qyteti dhe jam vendosur né fshatin tim té lindjes, né Krojmir
té Drenicés, ku kam jetuar né arrati deri mé 11 maj té vitit 1982. Gjaté kohés sé arratisé dhe té

ilegalitetit té thellé kam mbajtur kontakte me disa nga veprimtarét e lévizjes ilegale, me géllim té
krijimit té kushteve pér rezistencé té armatosur. Gjaté téré kohés kam gené i armatosur me njé pushké
franceze dhe njé revolver té tipit “Shtayer”. Njé kohé kam depértuar ilegalisht né Preshevé, te njé shok
imi i studimeve e prej andej né Shkup, ku ishte edhe grupi, i cili falé konspiracionit té thellé dhe
géndrimit té paepur gjaté hetimeve, nuk ishte zbuluar.

Gjaté 14 muajve té arratisé forcat policore mé kané gjurmuar hap pas hapi, por nuk kané arritur té mé
kapim, meqé zakonisht kam géndruar népér male dhe ua kam humbur gjurmét. Asokohe kam mbajtur
kontakte me babané tim, Aliun, me véllezérit, té cilét jetonin né Shtime, Osmani, Jusufi, Hasani,
pastaj me xhaxhané, Mehdiun i cili jetonte né Krojmir, me Imer Halilin nga Prekazi, mé voné i dénuar
politik, me Zenun Gjocin, i cili po ashtu mé voné ka gené i dénuar politik si dhe Muhamet Ademin,
Fatmir Graigevcin e disa t€ tjeré.

Anita Susuri: A mund té na tregoni pér eksperiencén tuaj né burg, shokét e burgut, maltretimet,
kushtet e burgjeve?

Ahmet Qeriqi: Burgu i Qarkut, apo sikur quhej edhe Burgu hetues né Prishtinég, tani Muze, nuk éshté
burg vetém i té burgosurve politiké, dhe kurrsesi burg-muze i Shoqatés sé té Burgosurve politiké. por
ishte njé burg si té gjitha burgjet e tjera, né ish RSFJ. Duke |€né anash periudhén prej vitit 1945 e deri
né vitin 1951, kur Burgu i Prishtinés ishte i mbushur me luftétaré t&€ NDSH-s€, dhe kur ky burg kishte
proné té veten edhe vendin e quajtur “Strelishte”, né Tauk-Bahqe, ku jané pushkatuar gindra eproré
dhe luftétaré té NDSH-sé, trajtimi i té burgosurve nuk ka gené mé i keq e mé mizor pér nga persekutimi
i té burgosurve, sesa Burgu i Nishit, i Pozharevcit, i Idrizovés, Goli Otokut e burgje té tjera kudo né ish
Jugosllaviné e Titos. Nuk kané pasur histori mé té miré se burgu i Prishtinés, Burgu i Mitrovicés, i
Gjilanit, sidomos né vitet 80-té shekullit 20, Burgu i Prizrenit, e burgje té tjera kudo né Kosové. Po
késhtu né kéto burgje, nuk ka pasur vetém té burgosur politiké, por edhe té burgosur té tjeré té
mbajtur pér vepra té ndryshme penale, qofshin ata shqiptaré, serbé, malazez romé e té, e té tjeré.

Prej vitit 1970, kur né burgjet e Kosovés u pranuan né puné edhe shumé gardiané shqiptaré, trajtimi i
té burgosurve ishte mé i miré se né té gjitha burgjet e tjera té ish Jugosllavisé dhe ky fakt mund té
déshmohet me sa e sa fakte e argumente. Edhe disa nga hetuesit, nuk jané treguar ag mizoré sa kané
prirje t’ i paragesin disa té burgosur qé nuk kané marré qofté edhe njé shuplaké ndéshkim. Kété e dimé
ne té burgosurit, pérbrenda vetes e shokéve, sado gé disa kur flasin se né ¢faré niveli jané torturuar
njeriu mendon si kané shpétuar gjallé. Disa edhe nuk kané shpétuar edhe kjo dihet. Por Burgu i Qarkut
i Prishtinés, nuk ishte burg qé pér nga trajtimi mizor kundér té burgosurve té mund té krahasohej me
burgjet e tjera té republikave té Jugosllavisé. Ishte vetém burg hetues, burg i Qarkut, sikur gindra
burgje té tjera.

Njé dité vjeshté té viti 1982, kur isha né gelin numér 27 té Burgut té Prishtinés, papritmas kishin filluar
trokitjet e forta népér mure, g€ ishte njé alarm, té cilin né raste té vecanta e praktikonin té burgosurit

politiké. Né raste té tilla té burgosuri kapeshin né grillat e dritareve pérté mésuar se cka po ndodhte.
Njé zé kishte dhéné lajmin se dy gardiané e kishin torturuar mizorisht doktorin e historis€, Muhamet
Térnava. Ishte kérkuar po ashtu qé né shenj solidariteti sipas maksimés, “Njé pér té gjithé, té gjithé
pér njé”, t&€ mos merrej ushqimi i darkés, né shenjé revolte. Fillimisht nuk dinim mé shumé por mé
voné u bé e ditur se gardiani Shygé apo edhe njé Tara, té njohur pér ndéshkimin e té burgosurve
politiké, ia kishin pérplasur kokén pér radiatori, né geliné e burgut. Mé voné, pas burgut, Muhameti
mé ka treguar té vértetén e asaj ndodhie.

Ai thoshte se njé dité mé paré, e kishin sjellé né dhomé njé shofer serb té kamionit, pér gjoja aksident
me pasoja né komunikacion. Ai, duke gené fizikisht shumé mé i forté e kishte provokuar pér kérkesén
Kosova Republiké dhe e kishte fyer mbi baza kombétare. “Né moment e kisha goditur por ai ishte mé i
forté fizikisht, mé pezulloi dhe me shtypi pjesén e prapme té kokés pér radiatorin e gelisé. Duke u
ndier veten shumé keq, kam bértitur dhe né até rast kané ardhur dy gardiané, té cilét e larguan té
burgosurin serb nga dhoma ndérsa mua mé goditén pse i pari e kisha sulmuar, “shoferin”, pér té cilin
mendoj se ishte njé instruktuar i regjimit, gé e kishin sjellé né qgeli pér té mé ndéshkuar. Goditja pér
radiatori i kishte |€né pasoja pér téré jetén. (Né dimér té vitit 1983, Muhamet Térnavén e kam takuar
né Burgun e Gjurakovcit...)

Anita Susuri: Né Burgun e Gjurakocit?

Ahmet Qerigi: Mé 15 shkurt té vitit 1983 né mesin e 24 té pandehurve jam dénuar teté vjet burg né
Gjykatén e Qarkut né Prishtiné. Dy dité mé voné mé kané transferuar né Burgun e Gjurakocit, né mesin
e rreth 50 té burgosurve politiké dhe shumé té burgosurve té tjeré pér vepra té ndryshme penale,
vrasje, plackitje, trafikim me fémijé romé&, hajni, rrahje, dhunim etj. Né veré té atij viti, pér shkak se u
mbanin mésim disa té burgosurve, na dénojné me nga njé muaj izolim né geli, mua, dhe té burgosurin,
Sheqir Zeneli, té cilin pas vuajtjes sé dénimit, me geli. me disa té burgosur té€ tjeré e dérgojné né
mbajtjen e mé tejme t€ dénimit né Novi Sad té Vojvodinés...

1984, mé 11 prill né lokalin e cajtores, ndodhi rrahja masive, e organizuar nga SPB e Pejés. Ata kishin
organizuar njé grup prej 10 té burgosurve té dénuar pér vrasje, dhuné, vjedhje, plagkitje, trafikim té
fémijéve romé. Sulmi i tyre ishte kryer pas shpine né kohén kur por géndronin né sallén ku shérbehej
gaji. Edhe pse té sulmuar pabesisht dhe pas shpine nga Mujé Loshi, Feriz Kukiqi, Ramé Morina,
Kamer... shokét e mbiquanin, “Kamer Gjaja”, Salih Gorani, Pren Ndoni e disa té tjeré, kishim kaluar pa
pasoja té rénda pérvec, Ali Thagit i cili kishte marré goditje né koké dhe e kishte mbuluar gjaku.

Kundérsulmi nga Idriz Isufi, ish-gardian, i burgosur politik, pastaj Nezir Fejza, Njazi Azemi, Vahedin
Azemi e té tjeré, kishte béré gé gjashté nga sulmuesit té shtriheshin pér toké, derisa kishte intervenuar
njé grup i gardianéve, né krye me Jahja Cettén i cili kishte gené né njohuri pér sulmin gé po pérgatitej,
dhe me géllim pér té parandaluar mé té keqén. Nuk ishte larguar nga pavijoni edhe pse i kishte
skaduar ora e punés. Ai, me gardianét, Naimin, Agimin, Caushin e disa té tjeré, gati hapur géndronin

né mbrojtje té€ té€ burgosurve politiké, na kishin shpétuar nga mé e keqja, sepse dy vrasés, gjaté rrahjes
kishin depértuar né kuzhiné ku kishin marré thikat pér té na sulmuar, ndérsa ne ishin duarthaté.
Pikérisht né até moment ishin ndalura nga Jahja Cetta me disa gardiané shqiptaré, té cilét na ruanin
dhe na pérkrahin.

Pér shkak té pasojave né rrahjen masive, Drejtoria e Burgut, né Gjurakoc mé kishte dénuar me njé
muaj vetmi. Edhe pse ishim né mesin e té sulmuarve dhe jo sulmues, SPB-ja na kishte shpallur fajtor
duke na akuzuar pér sulm té organizuar kundér té burgosurve jo politiké. Pér ve¢ meje me njé muaj
burg né geli, ishin dénuar edhe Idriz Isuf Magedonci, Nezir Fejza, Ali Thagi, Ragip Regica, Vahedin
Azemi, Shyqri Gjinolli, Njazi Azemi e té tjeré. Katér nga dhunueset e hajnat kishin marré léndime
trupore dhe ishin dérguar né Pejé. Mua dhe Idriz Isufin, ish-gardian i dénuar politik, mé dérguan né
Burgun e Smrekovnicés, te Vushtrria pér ta mbajtur dénimin njé muaj né geli, né kushte mizore, né njé
dhomé 8 metra me tre, né podrum, me shtrat druri né mur pa drité€, dhe né trajtim ¢’njerézor.

Anita Susuri: Né burgun e Suboticés, né Vojvodiné?

Ahmet Qeriqi: Mé 3 korrik 1984, herét né méngjes, né burgun e Smrekonicés, né dhomén ku
ndodhesha me shokun e burgut, Idriz Isufin, mé kishin zgjuar dhe pasi kisha pérgatitur me shpejtési
rrobat mé lidhin duart me pranga dhe me njé veturé mé dérgojné né Burgun e Prishtinés. Pasi kishin
nxjerré nga burgu: Bajram Dérmakun, Isa Dérmakun, Fatmir Graicevcin, Rrahim Sadikun, té gjithéve na
lidhin duart, dy nga dy dhe me njé zinxhir sigurues edhe pér vegét e brendshme té furgonit, na
internojné né Vojvodiné. Né Burgun hetues té Suboticés kemi arritur pas 10 oré rrugétimi, né furgonin
e mbyllur té Milicisé, té lodhur, té etur, té dehidruar dhe té dérmuar nga rruga e gjaté 600 km.

Né dhomén ku na kishte pércjellé, me njé shprehje dhembjeje e keqardhje drejtori i burgut, hungarezi,
Hegyi Bella, kishte kérkuar nga njé gardian té na sjellé ujé, megé ishim dehidruar. Né dhomén
kolektive ku na kishin ngujuar mua dhe Isa Dérmakun, keni takuar té burgosurin, Ruzhdi Hajdini, i cili
ishte dénuar 14 vjet burg, pér organizimin e kryengritjes né Besi ku ai me demonstruesit, mé 2 e tre
prill kishin ¢’armatosur tri njésité té rezervistéve gé té vinin nga Serbia, meqgé ishte shpallur gjendje e
jashtézakonshme, dhe u kishin marré armatimin.

Duke gené se kisha dhe katér vjet burg, dhe ndodhesha né njé mes ku popullata shumicé ishte
magjare, fillova té intertesohem dhe ta mésoj kété gjuhé. gjithsesi mé e véshtira nga ato qé kam
mésuar. Né burg kam pérkthyer romanin Ararat té Llajosh Zillahut, por ditén e lirimit nga burgu m' i
ndaluan fletoret e pérkthimit, me arsyetim se ishin shkrar shqip dhe nuk i kuptoninin. Mendonin se
ishe kamufluar dicka tjetér. 1985, né burgun e Suboticés, me Agim Lecin, té burgosur magjaré,
boshnjaké, serbé, bunjevas, rusiné. Njé muaj né burg me Adem Prapashticén, né kohén kur kishte
béré grevé urie njé muaj pér heré té treté. Asokohe né Burgun e Suboticés ndodheshin né vuajtje té
dénimit edhe, Sali Laj¢i, Sami Leci, Agim Selmani, Ibush Kelmendi, Eshref Spahiu, Isa Dermaku, Ruzhdi
Hajdini. Kohé mé paré kishte kryer dénimin Hajrullah Dragusha, arsimtar.

Né vitin, 1986, né burgun e Suboticés, me serbin nga Vareshi i Bosnjes, Sllavko Miletig, njé mik,
dashamirés i shqiptaréve, pérkrahés i Kosovés Republiké. Babai i tij kishte gené atashe ushtarak, né
Tirané. né kohén e Informbyrosé, pastaj ishte dénuar me burg sapo ishte kthyer né Zagreb dhe kishte
vdekur né vuajtje té€ dénimit né Goli Otok. Né burg kam njohur edhe disa serbé qé kané pasur
mirékuptim ndaj shqgiptaréve, né mesin e tyre edhe Petar Franoviqi, student i Bogosllavisé, nga e éma
me prejardhje nga familja e Ollga Gjergjit, motra e Millosh Gjergj Nikollés.

Njé djalosh gé ag shumé mé pérngjante né Migjenin. Pastaj njé kohé kam géndruar me hungarezin
dashakeq, Llaslo Shimonjy, dhe me shumé hungarezé, rusiné, boshnjaké, bunjevas e pjesétaré té tjeré
té kombésive té Vojvodinés. Kam njohur edhe serbin, Millan Shibaliq, néna e té cilit kishte gené
deputete né Kuvendin e Vojvodinés dhe kishte pérkrahur protestat shqiptare té vitit 1981. Ajo haptas
kishte kérkuar q€ Kosova dhe Vojvodina té shpalleshin Republika té pa varura nga Serbia.

Anita Susuri: Né Burgun e Novi Sadit...?

Ahmet Qeriqi: N€ vitin 1987, nga Subotica mé transferuan né burgun e Novi Sadit, sé bashku me Sali
Lajcin, nga Rugova, me vendbanim né Pejé, i burgosur politik i grupit “Pavarésia”. Né Novi Sad, né
pranveré té atij viti té gjithé té gjithé té burgosurve politiké na bashkojné né dy dhoma, né dy katet e
burgut té ri. Nganjéheré né shétitjen e pas dités na lejonin té shétisnim bashké dhe té komunikimin
mes veti. Né katin pérdhes ndodheshin té burgosurit: Hilmi Ramadani, Jakup Krasniqi, Shaban Shala,
Zijadin Hoxha, Bejtullah Tahiri, Fatmir Graicevci, Jashar Aliu. Né katin e paré kam gené me té
burgosurit: Mehmet Hajrizi, Xhevat Haziri, Isa Dérrmaku, Bajram Dérmaku, Vehbi Leci, Kadri Cakigqi,
Jahir Hajrizi dhe té burgosur serbé, rumuné e hungarezé etj.

Me rastin e festés sé ish RSFJ-sé té 29 néntorit, pasi Jugosllavia kishte hequr nenin penal té
Propagandés me njé vendim té papritur jam liruar nga vuajtja e métejme e dénimit, katér muaj para
mbarimit té afatit t¢ burgut. Vendimi mé kishte befasuar pér té keq, meqgé nuk kisha kérkuar amnisti
fhr kjo brfasi, te disa shoké té burgut ishte keqginterpretuar. Duke paré disponimin e keq té disa prej
tyre, até naté i kam ftuar né dhomé dhe iu kam béré me dije se nuk kam kérkuar kurrfaré falje té
dénimit, por éshté shfuqizuar ligji pér propagandé.

Anita Susuri: Mé 1 dhjetor té vitit 1987, jeni liruar nga burgu dhe jeni kthyer né gjirin e familjes né
Shtime.

Ahmet Qeriqi: Mé 1 dhjetor t€ vitit 1987, jam liruar nga burgu dhe jam kthyer né gjirin e familjes né
Shtime. Gjaté tre muajve té paré, pas lirimit nga burgu kané ardhur pér té€ mé vizituar shumeé té njohur
dhe shoké té burgut qé ishin liruar para meje. Njé pjesé e konsiderueshme e tyre ka ardhur né
mbrémje apo natén, me géllim pér té mos réné né sy té pushtetit. Kam filluar té punoj né punétoriné e
zdrukthétarisé té babait, me géllim pér ta mbajtur familjen. Milicét e Shtimes mé vézhgonin dhe

pércillnin ¢do lévizje. Mé kishin mbajtur disa oré né arrest pér shkak se nuk kisha letérnjoftim, té cilin
SPB-ja e Ferizaj ma ka vonuar pér njé vit, me géllim té mos lévizjes, sepse me ligjin e asaj kohe
mungesa e letérnjoftimit ishte vepér kundér-vajtése dhe parashihej dénimi me gjobé né té holla, apo
njé muaj burg.

Pas kthimit nga burgu kam punuar me babané, Aliun dhe véllezérit pér rregullimin e Shtépis€, meqé
fémijét banonin né njé bodrum té shtépisé sé vjetér i cili kishte lagéshtiré. Né dimér, meqé mori kohé e
miré, shtépisé i kemi rregulluar kulmin. Kam filluar punén né zdrukthétariné e babait né Shtime.
Asokohe VEllai Osmani me Haki Hysiqgin kishin filluar montimin e njé mulliri t&¢ madh né oborrin e Haki
Hysigit. Kohé pas kohe kam punuar né mulli por edhe né ahurin e pérbashkét si dhe né puné bujgésie.
Ndérkohé kam véné kontakte me shokét gé vinin pér t¢é mé paré, por edhe shokét e hershém té
ilegales. Kané ardhur nga Shkupi, Muhamet Ademi, Beqé Derveni e té tjeré.

Kam vazhduar punén né zdrukthétari, kam kontaktuar me ish té burgosurit, Imer Halili, Sheqir Zeneli,
Kadrie Gashi, Azem Syla, Ismet Shamolli, Zenun Gjoci, e shumé té tjeré. Asokohe kam mbajtur shénime
dhe kam filluar té shkruaj Kujtime nga Burgu. Po ashtu kam shkruar edhe veprén: “Meditime né Arrati”,
té cilat i kam botuar pas clirimit té Kosovés nga robéria serbe. Krahas punés té pérditshme fizike,
mbrémjeve zakonisht kam lexuar dhe jam marré me shkrime té ndryshme dhe me studime. Kam
bashképunuar me “Rilindjen”, mé voné me “Bujkun” gazetén “Bashkimi” dhe revista e gazeta t€ tjera,
por kryesisht me Bujkun, g€ ishte redaksia e ish-Rilindjes.

Me rastin e organizimeve né nivelin jugosllav pér 600-vjetorin e Betejés sé Kosovés, mé 28 qgershor té
vitit 1989 SPB-ja e Ferizajt mé kishte ftuar né bisedé informative. Inspektorét, Adem Ibrahimi dhe Nezir
Sherifi, mé kishin béré me dije se pér tri dité duhet té€ mos dilja nga shtépia. Ishte njélloj arresti
shtépiak, me kércénim pér arrest, né rast se nuk pérfillja. Kjo ishte njé praktiké unike e UDB-sé€, pér té
gjithé ata gé ishin né shénjestér té pushtetit. Nén masa té€ tilla kisha gené edhe né vitin 1979, kur Titoja
pér heré té fundit kishte vizituar Kosovén.

Anita Susuri: Cilat kané gené aktivitetet tuaja pas burgut?

Ahmet Qerigi: Kam marré pjesé né aktivitete shogérore té zhvilloheshin asokohe, por nuk kam
pranuar t’'i bashkohem LDK-sé, e cila me rastin e themelimit kishte marré géndrim qé né até parti té
mos inkuadroheshin té burgosurit politike, té cilét po liroheshin nga burgjet. Asokohe kam mbajtur
kontakte shogérore me Ruzhdi Jasharin, Avdyl Hajredinin, Ibrahim Sylén, Xhevat Salihun, Isa Haxhiun,
Jakup Beqgén, Sherif Begén, Banush Imerin e veprimtaré té tjeré.

Zakonisht kam punuar né zdrukthétari. Véllai Osmani punonte pa ndérpreré dhe sé€ bashku me disa
miq e shokeé kishte ngritur Mullirin elektrik dhe fabrikén e letrés, “Letplast” né Shtime. Gjaté vitit 1990,
jané liruar shumé nga té burgosurit politiké, nga mesi i tyre edhe Nezir Myrtaj, me té cilin ishin njohur
né Burgun e Smrekovnicés. Kam vizituar disa prej tyre me rastin e lirimit. Asokohe kam mbajtur

kontakte mé té shpeshta me Kadrie Gashin, Imer Halilin, Hilmi Ramadanin, Shaqir Zenelin, Nezir
Myrtajn e té tjeré.

Anita Susuri: Ku jeni punésuar, a keni pasur probleme né puné?

Ahmet Qerigi: Pas kthimit nga burgu ka vazhduar dénimi pér pesé vjet pa té drejté pune né arsim.
Kam punuar fizikisht né zdrukthtari e ndértimtari pér ta mbajtur familjen. Véllai Osmani punonte pa
ndérpreré dhe sé bashku me disa miq e shoké kishte ngritur Mullirin elektrik dhe fabrikén e letrés,
“Letplast” né Shtime. Gjaté vitit 1990, jané liruar shumé nga té burgosurit politiké, nga mesi i tyre edhe
Nezir Myrtaj, me té cilin ishin njohur né Burgun e Smrekovnicés. Kam vizituar disa prej tyre me rastin e
lirimit. Asokohe kam mbajtur kontakte mé té shpeshta me Kadrie Gashin, Imer Halilin, Hilmi
Ramadanin, Shagir Zenelin, Nezir Myrtajn e té tjeré.

Gjendja né Kosové pas pezullimit té autonomisé dhe fillimit té luftés né Kroaci ishte pérkegésuar.
Lévizja pacifiste me Ibrahim Rugovén né krye kishte filluar pacifikimin e Lévizjes militante dhe kishte
fituar besimin e shumicés sé shqiptaréve gé kishin bashképunuar dhe bashkéjetuar gjaté viteve té
autonomisé. VEllai Osmani kishte zgjeruar punén né montimin e mullinjve. Kam marré pjesé, sé
bashku me Osmanin, babané Aliun, véllané, Hasanin, ish té burgosurin politik, Isuf Dragagina e
punétoré té tjeré né montimin e njé mulliri né fshatin Jashanicé, afér Klinés, pastaj né njé mulli tjetér
Buzez té Dragashit dhe mé voné edhe né Prekaz té Epérm té Drenicés dhe né fshatin Semetisht, afér
Therandés, ish-Suhareké.

Nuk e kam ndérpreré punén né Zdrukthétari, ku kam angazhuar né puné edhe Isuf Dragacinén nga
Bujani, ish i burgosur politik, me té cilin jam njoftuar né Burgun e Gjyrakocit. Mé voné kam angazhuar
né puné edhe pedagogun, Agim Olluri, i cili ashtu sikur té gjithé punétorét e arsimit regjimi i
Miloshevigit i kishte larguar nga procesi mésimor, meqé nuk kishin pranuar té punonin me plan
programe té Serbisé dhe nuk e njihnin regjimin g€ ia kishte hequr Kosovés autonominé. Mé voné kam
pranuar né puné edhe Nehat Imerin, njé tezak nga Gllogoci i Lypjanit, vélla i té€ burgosurit politik, Refik
Imeri.

Me insistimin e disa té burgosurve politiké, si Bashkim Mazreku, Kadri Kryeziu e té tjeré kam pranuar té
anétarésohem né Partiné Parlamentare té€ Kosovés, né krye té sé cilés ishte i burgosuri politik, Bajram
Kosumi dhe disa té burgosur té tjeré. Partia fillimisht ishte udhéhequr nga Veton Surroi dhe njé klan
titist, por kishte ardhur deri te pérplasje me ish té burgosurit. Surroi kishte ikur nga partia, por prapa
kishte l€né disa mbetje.

Anita Susuri: Cilat kané gené aktivitetet né angazhimin Tuaj, né arsim dhe né jetén shoqérore?

Ahmet Qeriqgi: Me propozimin e disa profesoréve dhe intelektualéve té Shtimes kam pranuar té
udhéheq sektorin e arsimit, (pa pagesé), dhe pa e ndérpreré punén né lokalin e zdrukthétarisé, ku nga

puna arrija té mbaja familjen dhe t’ iu ndihmoja disa prej shokéve té burgut gé e kishin gjendjen e
réndé ekonomike, po ashtu paguaja edhe pérgindjen pér arsim. Me kohé e kam kuptuar se kryetari i
Qeverisé né hije, (e cila ishte improvizuar dhe mbahej fshehté) qé ishte edhe kryesuesi i LDK-s, Ali
Sadriu, kishte pranuar ta drejtoja sektorin e Arsimit. Ai kishte hapur dy paralele t&€ mjekésisé né
Shtime, pa pérfillur konkursin zyrtar, vetém pér t€ zéné me puné té vetét e LDK-sé, edhe pse nuk kishte
kushte elementare pér paralele té mjekésisé.

Distancimi im nga veprimet e tij né LDK ishte komentuar si géllim keq me faktin se i takoja njé partie
tjetér. Té gjithé ata qé mé pérkrahin nga LDK-ja si Ruzhdi Jashari, Abdyl Hajredini, Fehmi Mujota,
Ramadan Veliu, Xhevat Saliu, Isa Haxhiu Sherif Beqa e té tjeré ishin shantazhuar dhe ishin anashkaluar.
Ishin thelluar mosmarréveshjet me kryetarin e improvizuar té€ komunés, Ali Sadriu, i cili pretendonte se
kryente detyrén e kryetarit, edhe pse karshi organeve té dhunshme serbe, asnjéheré nuk e kishte
pranuar ekzistimin e postit té tillé, ‘ekzekutiv’. Pérplasja me strukturat paralele ishte acaruar tejmase.

Kisha kontaktuar me kryetarin e LASH-it, né Prishtiné, Rexhep Osmanin, té cilin e kisha lajméruar edhe
me shkrim lidhur me té gjitha léshimet g€ kisha evidentuar gjaté punés sime né cilési té sekretarit té
Arsimit. Ai jo vetém gé mé kishte pritur ftoht€, por nuk kishte treguar gatishméri ta pranonte shkresén
time zyrtare. Duke paré injorimin gé nuk arrinte ta fshihte e kisha shikuar me cinizém, ia kisha véné
para raportin dhe isha larguar pa e pérshéndetur. Mé 23 gershor té vitit 1995, Komisioni Parlamentar
pér Arsim, (Kosova nuk kishte as Parlament té improvizuar) me shumicé votash kishte votuar
shkarkimin tim nga pozita edhe ashtu e improvizuar, pa publikuar asnjé fjali té arsyetimit, nga ana
ime.

Kané votuar pér shkarkim: Xhavit Ahmeti, Rexhep Osmani, Avdyl Rama, Fadil Hysaj. Kané abstenuar:
Ramé Buja i LDK-s&, dhe Aziz Pacolli i PPK-sé. Ka votuar kundér shkarkimit, pérfagésuesi i PPK-s€,
Jonuz Salihaj i PPK-sé dhe kryetari i Partisé Fshatare, Hivzi Islami. (Dokument i arkivuar, ashtu sikur té
gjitha dokumentet e tjera personale té kétij jetéshkrimi). Para shkarkimit, Fehmi Agani sé bashku me
Ali Sadriun kishin kontaktuar Bajram Kosumin, kryetar i PPK-sé€ dhe ia kishin paragitur versionin e tyre,
duke kérkuar nga ai gé té mos e bénte problem shkarkimin tim. Bajrami sé bashku me Osman
Dumoshin i kishin marré si té vérteta deponimet e Ali Sadriut, edhe pse uné u kisha paraqitur faktet me
shkrim, me déshmitaré dhe me njé géndrim krejtésisht real gé nuk mé bénte fare pérshtypje se ¢ka
kishin kurdisur krerét e LDK-sé. Kérkesa e Fehmi Aganit dhe Ali Sadriut qé té€ mé pérjashtonin nga
Partia Parlamentare nuk u mor aq seriozisht né PPK, por as mé interesonte fare, meqé isha né kontakt
me disa nga krerét e UCK-sé.

Né vitin 1996, pas problemeve me LDK-né e Shtimes shtohen shantazhet e milicisé vendore. Policia
financiare mé kishte béré njé kontroll né Punétoriné e Zdrukthétarisé dhe kishte konstatuar se nuk e
kisha paraqitur gjendjen reale té punés. Mé kishin dénuar me njé gjobé disa milioné dinaré€, gé né
marka gjermane kapte vlerén rreth 1000 dm. Nuk e kisha paguar gjobén né arsyetim se dyert e dritaret
gé€ i mbaja né Punétori, ishin béré gati pér treg, por nuk ishin shitur. Meqé né afatin e caktuar nuk e

kisha paguar gjobén policét né Shtime mé kishin mbyllur punétoriné. Asokohe, sé bashku me
profesorin, Avdyl Hajredini kemi punuar né lokalin e zdrukthétarisé te Musé Maciteva né fshatin
Lutogllavé, afér Prizrenit. Aty kam punuar nga pesé dité né javé, gati njé vit.

Njé naté dimri deri sa po kthehesha me autobusin e mbrémijes i cili garkullonte né relacion Prizren
Shtime, Prishtiné, débora kishte zéné rrugén né Duhle ku ishte dashur té pritnim shumé oré. Ndérkohé
kam takuar, Jeté Hasanin, i cili kishte mbetur né rrugé me veturén e tij. Jeta ishte njé veprimtar nga
Godanci, i cili ishte maltretuar sa e sa heré nga milicia serbe. Até e kisha njohur edhe me herét, meqé
babai i tij, kishte lidhje familjare me dajat e nénés sime, né Ribar t€ madh. Jeta mé kishte treguar se
ishte takuar me Muhamet Malésorin, njé shok i ngushté i Ukshin Hotit, té cilin e njohja dhe mé njihte.
Ata bénin plane pér ta nxjerré ilegalisht Ukshinin nga Burgu dhe pér ta vraré inspektorin gé e kishte
arrestuar dhe e kishte torturuar, dy vjet mé paré. Jeté Hasani mbante kontakte ilegaliteti me kushéririn
tim, Sylé Qerigi, me arsimtarin, Elez Durmishi dhe me njé grup, té cilét i kishte stérvitur né Tirané dy
vjet mé paré. Syla dhe Elezi mbanin kontakte me njésité e armatosura té Adem Jasharit né Prekaz e
mé gjereé.

Anita Susuri: Kur filloi organizimi i UCK-sé, dhe cfaré roli kishit ju né té?

Ahmet Qeriqi: Organizmit té UCK-sé i ka parapriré né njé segment edhe Lévizja Popullore e Kosovés, e
cila doli nga kreu i Lévizjes ilegale, sidomos pas vitit 1981. Té gjitha grupet ilegale né Kosové, té cilat
kané vepruar né drejtim té organizmit té Lévizjes aktive té rezistencés kané vepruar né platformé té
programit kombétar shqiptar, pér ¢lirim dhe bashkim té trojeve me Shqipériné-Amé. Organizatat e
fshehta atdhetare qé vepruan nga pas Lufta e Dyté Botérore, si LNDSH-LRBSH-LPK-OMLK-PKMLSHJ, e
té tjera, né gjysmén e dyté té shekullit XX e mbajtén gjallé idené pér lufté té armatosur. Kjo solli
rezistencén heroike té Adem Jasharit dhe té Jasharéve né Prekaz, mé 5, 6 dhe 7 mars luftén e Ushtrisé
Clirimtare té Kosovés dhe intervenimin ushtarak té€ NATO-s kundér regjimit shqiptar-vrasés serb.

Situata e pérgjithshme né vitin 1997 kishte shpérthyer me dhuné e terror té pérditshém policor kundér
shqiptaréve, té cilét nuk i bindeshin regjimit. Dhuna sistematike, kishte kaluar kufijté e ¢do durimi, né
té cilin insistonte LDK-ja e Ibrahim Rugovés. Né té njéjtén kohé ishin intensifikuar edhe sulmet e
grupeve té Ushtrisé Clirimtare té Kosovés kundér policisé serbe dhe kolaboracionistéve shqip-folés.
Duke gené se mbaja lidhje ilegalitet me disa nga grupet, kisha reduktuar té gjitha lévizjet né publik. Né
rrugé pér né Prishtiné nuk shkoja né stacion pér nisesha rrugés dhe ndérkohé ndalonte ndonjé veturé.
Edhe gjaté kthimit, kérkoja nga shoferi t& ma ndalonte autobusin pa hyré né Shtime. Shpeshheré
zbritja né fshatin Davidoc dhe pastaj vazhdoja kémbé. Rrugén pér né Krojmir e béja kémbé, népér
fshatrat: Godanc, Zborc, Pjetérshticé.

Asokohe kisha dhéné doréheqje nga Partia Parlamentare e Kosovés, megé nuk isha pajtuar me
pérjashtimin nga partia té Kadri Kryeziut e Merxhan Avdylit, té cilit pa lejen e Adem Demacit, asokohe
kryetar i PPK-sé, kishin shkuar né Shqipéri dhe kishin takuar krerét e Partisé Socialiste. Nga PPK-ja

ishte larguar edhe Nezir Myrtaj, i burgosur politik, bashkéshorti i Kadrie Gashit. Me Nezirin vazhdimisht
kemi gjetur gjuhé té pérbashkét dhe kemi vepruar né té gjitha angazhimet e mépastajme. Nga
kontaktet e vazhdueshme gé mbaja me shokun e studimeve, Sheqir Zeneli, isha né dijeni pér
aktivitetet ilegale té Azem Sylés dhe disa té veprimtaréve t€ tjeré.

Gjendja sociale né familje ishte pérkegésuar. Nuk kishte puné dhe nuk mund té lévizja lirshém nga
frika e ndonjé arrestimi té papritur. Kushériri im, Haki Qeriqi mé kishte dérguar té holla pér
meremetimin e shtépisé sé tij, té cilén e kishte bleré, né Ferizaj. Né puné e kisha angazhuar edhe
véllané tim, Hasanin, i cili po ashtu ishte pa puné dhe nuk e mbante dot familjen 9 anétaré. Néna ishte
e sémuré. Babai im, Aliu kishte probleme me gurét né veshké dhe ishte béré operacion. Familja e Isufit
té ndjeré mezi mbahej. Duhet té kujdesesha edhe pér ta. Bijté e tij: Gazmendi e Shpendi, kur kishin
kohé mé ndihmonin né punétori. Mé ndihmonte edhe djali im, Epiri, 16-vjecar edhe pse ishte béré dy
heré operacion nga hernia. Ai edhe pse né moshé té brishté kujdesej pér shumé puné né shtépi dhe
ishte nxénés shembullor.

Kontakte ilegaliteti mbaja edhe me Kadrie Gashin, Reshat Gashin dhe Faruk Gashin, i cili pérflitej pér
shogérim me policét. Sheqir Zeneli mé kishte shpjeguar se Faruku ishte né lidhje me Azem Sylén, dhe
ai dinte pér ¢do veprim té tij dhe ishte nén urdhrat e tij. Gjaté atij viti kam mbajtur kontakte ilegaliteti
edhe me Ruzhdi Jasharin, inxhinier, i cili mé kishte mbéshtetur vazhdimisht dhe ishte njé person me
ndikim né Shtime, edhe pse né shénjestér té pushtetit, meqé ishte angazhuar né KMDLNJ pér ku edhe
raportonte lidhur me dhunén sistematike gé ushtronte pushteti serb kundér shqiptaréve.

Pér géndrim parimor gé mbante ndaj meje, dega e LDK-sé, né Shtime, qysh moti e kishte larguar nga
radhét. Demonstrata e studentéve e 1 Tetorit té atij viti, né Prishtiné dhe dalja publike e UCK-s€, né
Llaushé té Skénderajt, gjaté varrimit té mésuesit martir, Halit Geci, kishin shénuar ngjarjet mé me
réndési té vitit. Gjaté vitit 1997 kam intensifikuar takimet me Sylé Qerigin dhe Elez Durmishin dy
luftétarét e hershém té Adem Jasharit.

1998, ishte viti gé do té bénte kthesén vendimtare né historiné mé té re té Kosoves, kthesé e cila kishte
filluar né vitin 1981, me kérkesé pér clirim nga robéria serbe, krijimin e Republikés sé Kosovés dhe
Bashkimin kombétar té shqiptaréve. Prej fillimit té vitit kam intensifikuar takimet dhe bashképunimin
me Jeté Hasanin, Sylé Qeriqgin, Elez Durmishin, Sheqir Zenelin, Nezir Myrtajn, Kadrie Gashin, Hilmi
Ramadanin, Imer Halilin, pastaj anétarét e Shoqgatés sé té Burgosurve politiké, Hydajet Hysenin, Jakup
Krasnigin, Mehmet Hajrizin, Sokol Dobrunén, e té tjeré. Kam vajtur shpesh edhe né Krojmir te xhaxhai,
Mehdi Qerigi dhe tezja Ajshe Beba-Qerigi. Megé shtépia ishte buzé malit, Sylés dhe Elezit i kam
propozuar g€ atje t€ mbaheshin takimet e grupit té UCK-sé&, né Krojmir.

Qéndresa titanike dhe heroike e Komandantit té paré té UCK-sé Adem Jashari dhe familjes sé ngushté
e té gjeré Jashari, mé 5, 6 dhe 7 mars 1998, né Prekaz té Ulét té Drenicés, kishte shkundur
pérfundimisht letargjiné tetévjecare té politikés pacifiste, e cila edhe nése kishte pasur, pas atyre

ditéve, kishte humbur kredibilitetin, meqé nuk kishte gené né gjendje té inkuadrohej né zgjidhjen
reale té ¢éshtjes sé Kosovés. Asokohe gazetés bujku i kam drejtuar njé shkrim kundér, fyerjeve dhe
paragitjeve antikombétare té gazetarit dhe partiakut, Jusuf Buxhouvi, i cili kishte kérkuar nga Ibrahim
Rugova ta pacifikonte Drenicén e pérgjakur nga kriminelét e Milloshevigit dhe té mos lejonte té
ndodhte, sipas tij, sikur né kohén e Shaban Palluzhés. Shkrimi nuk ishte botuar. Disa shkrime i kam
botuar né njé gazeté sindikale, né Prishtiné.

Kam marré pjesé aktive né organizimin e luftés sé UCK-sé prej vitit 1997, fillimisht né pikén e Krojmirit,
sé bashku me Sylé Qerigin, Elez Durmishin, Heset Ollurin, Halil Ollurin, Vehbi Qerigin, Naim Rizanin,
Mehdi Qerigin e shumé t€ tjeré. Prej néntorit té vitit 1998 e deri né gershor té vitit 1999 kam gené
pérgjegjés dhe gazetar i Radio-Kosova e Liré, e cila ka transmetuar program né Malet e Berishés.
(Periudha kohore prej majit té vitit 1998 e deri mé 24 qgershor té vitit 1999 éshté pérshkruar dité pér dité,
né 400 dité, né shénimet g€ kam mbajtur gjaté luftés, né veprén né doréshkrim: Kroniké lufte | dhe I1.)

Anita Susuri: Kur ka filluar punén Radio-Kosova e Liré dhe kush e kishte themeluar?

Ahmet Qerigi: Radio-Kosova e Liré ka filluar transmetimin mé 4 janar té vitit 1999. Transmetimi i
programit éshté béré nga malet e fshatit Berishé, né Rrafshnaltén e Drenicés, zoné e cila qysh prej
fillimit té luftés ishte nén kontroll té Ushtrisé Clirimtare té Kosovés. Ishte rajoni gé nuk éshté shkelur
asnjéheré gjaté kohés sé Luftés sé UCK-sé. Radio éshté themeluar mé 13 néntor té vitit 1998 me
vendim té SHP té UCK-sé. Stafin e Radios e pérbénin: Pérgjegjés, Ahmet Qeriqi, Redaktor i informimit,
Nezir Myrtaj, Reporter né terren, Martin Cuni, folés dhe zgjedhés i muzikés, Nusret Pllana, gazetarét
dhe korrespondentét né terren: Sheqir Zeneli, Fitnete Ramosaj, Murat Musliu, Muharrem Mahmutaj,
Ruzhdi Jashari, Sabit Gashi, Habib Zogaj, Nuhi Pacarizi e té tjeré. Tekniké dhe operatoré zéri: Valdet
Hoti, Fatmir Dugolli, shofer, Razah Berisha.

Radio dhe Zonat Operative té luftés kané gené té pajisura me telefon satelitoré. Informatat né Radio
jané dérguar nga gazetarét pérgjegjés té zonave, té cilét kané pérgatitur raporte nga terreni dhe té
njéjtin e kané transmetuar né Radio pérmes telefonit. Njé pjesé té informatave i kemi marré edhe nga
komandantét e zonave, apo té operatives, me rastin e luftimeve. Pér zhvillimet diplomatike kemi
shfrytézuar té dhénat nga TVSH, BBS, DW, CNN dhe agjenci té ndryshme botérore. Pérveg edicionit té
lajmeve, ku mesatarisht kemi transmetuar 20 deri né 35 informata ditore, kemi transmetuar edhe
intervista, komente lidhur me zhvillimet diplomatike e politike, biseda me ushtaré dhe eproré, biseda
né vijén e luftimeve, reportazhe té luftés pér jetén e banoréve té zhvendosur népér gryka malesh dhe
njoftime té ndryshme pér popullatén.

Né€ raste té caktuara gazetarét dhe reporterét: Martin Cuni, Nusret Pllana kané béré incizime edhe me
kameré, né disa raste edhe gjaté luftimeve. Ata kané béré fotografime té shumta né shumicén e zonave
té luftimeve. Pas intensifikimit t& bombardimeve té NATO-s kur nga Kosova ishin larguar té gjithé
gazetarét, Radio-Kosova e Liré dhe Agjencia Kosovapress kishin mbetur té vetmet burime té

informimit né Kosové. Asokohe Dojce Vele, Zéri i Amerikés e medie té tjera, u bénin me dije dégjuesve
se lajmet nga Kosova mbéshteteshin ekskluzivisht nga mediet e UCK-sé. (RKL né vitin 2009 ka botuar
né tri véllime téré arkivin e kohés sé luftés).

Anita Susuri: A ju kané sulmuar trupat serbe né seliné e Radios?

Ahmet Qeriqi: Qysh prej fillimit té transmetimit té programit e deri né mbarimin e luftés, Radio Kosova
e Liré dhe Agjencia e lajmeve Kosovapress kané gené né shénjestér té pérhershme té goditjeve nga
distanca, por edhe cak i goditjeve nga dy aeroplané bombardues. Mé 27 mars 1999, né orén 8 té
méngjesit dy aeroplané ushtarakeé jugosllavé, kané goditur lagjen me teté arka bomba té tipit kaseté,
ku ne strehoheshim, me ¢’rast éshté martirizuar njé i ri 16-vjecar, ndérsa kané marré plagé edhe teté té
tjeré.

Po até dité, né orén 12.00 mediet serbe kishin dhéné lajmin pér shkatérrimin e bazés transmetuese té
Radios Kosova e Liré, ndérsa ne kemi transmetuar programin né orén 16.00, né orén e caktuar kur ka
filluar transmetimi gjaté téré kohés sé luftés. Asokohe, krimineli serbe Sheshel dhe disa komandanté
té armatés jugosllave kishin deklaruar né medie se sé shpejti do té pinin kafené e méngjesit né
Berishé, ku do té ndértonin edhe njé stadium futbolli.

Me géllim pér té mbijetuar né kushte dhe rrethana té sulmit té pandérpreré, né fillim té prillit té vitit
1999 kemi ndértuar njé bunker té fortifikuar miré, né njé maje mali dhe nga bunkeri kemi transmetuar
programin ditor, (deri né 1 oré e 30 minuta né dité), gjaté tre muajve té fundit té luftés. Vendi afér
Bunkerit éshté goditur sa e sa heré nga arma armike, por nuk éshté shkatérruar. Mé 8 gershor 1999,
dy dité para pérfundimit té luftés, forcat serbe kané goditur bazén e strehimit té stafit, né vendin e
quajtur “Rrezja e Baliqit”.

Ata kané goditur me 16 raketa toké-toké, té cilat kané shpérthyer né njé rreze: 50 deri 100 metra né
aférsi té bunkerit. Né momentin kritik té fillimit té goditjeve jemi futur né bunker dhe kemi shpétuar té
gjithé. Gjaté dhe pas luftés kemi tubuar shumicén dérrmuese té pjeséve dhe skeleteve té raketave, me
géllim pér t’i ruajtur né Muze, por ato i kané marré ushtarét e KFOR-it né muajin e paré pas mbarimit té
luftés, mbase me géllim pér t’i zhdukur edhe gjurmét fizike té luftés.

Anita Susuri: Cila ka gené dita mé e véshtiré e luftés?

Ahmet Qeriqi: Dita mé e véshtiré pér mua, pér Radion dhe stafin gjaté luftés ka gené 27 marsi i vitit
1999, dita e bombardimit té vendgéndrimit nga aeroplanét serbé. Ishim para dilemés, si t’ ia béjmé.
Meqé serbét kishin informuar pér shkatérrimin e Radios, ne si kundérpérgjigje, doemos se do té
emetonin programin ditor, né kohén e caktuar, duke ndérruar paraprakisht vend-emetimin. Ishte me
rrezik fakti q€ ata ta identifikonin lehté vend-transmetimin dhe té na godasin me raketé teledirigjuese.
Pavarésisht rrezigeve kemi pérgatitur emisionin e lajmeve, duke i shkruar informatat me laps né njé

fletore, nga ku duhej t'i lexonte drejtpérdrejt spikeri, meqé teknika e incizimit paraprak nuk
funksiononte.

Né fillim té edicionit té lajmeve kemi njoftuar opinionin se programi éshté reduktuar pér shkage dhe
rrethana té luftimeve té pandérprera, né zonén ku po transmetonim, ndérkohé qé kemi dhéné edhe
lajmin e bombardimit té selisé dhe pésimeve té popullatés civile. | kemi béré me dije dégjuesve se ne
nuk do té ndalojmé programin e Radios dhe do té vazhdojmé transmetimin nga zonat, gé i mbante
nén kontroll UCK-ja. Gjaté téré asaj dite téré stafi i Radios dhe i Agjencisé kemi géndruar né njé pyll me
lisa t&é médhenj, te varrezat e fshatit, gjithnjé né shénjestér té breshérive té€ pandérprera té granatave.
Vazhdimisht kemi ndérruar vendgéndrimin dhe né kushte e rrethana té tilla kemi pérgatitur informatat
e dités.

Pas bombardimit té selisé nga aeroplanét e armikut, né fshatrat pérreth ishte pérhapur lajmi i goditjes
sé Radios. Pér té paré dhe pér t u bindur se ¢’kishte ndodhur kishin rrugétuar kémbé, pér pesé oré
rresht nga Krojmiri deri né Berishé, bija ime Arbana dhe djali Epiri me njé bashkéluftétar té tij. Ata u
gézuan pa masé kur na pané té gjithéve shéndosh. Pas transmetimit té programit, me disa anétaré té
stafit kemi vajtur pér ngushéllime te familja e Mehmet Berishés, meqé iu kishte vraré nipi, Elbasan
Berisha, vélla i vetém i katér motrave dhe ishin plagosur teté anétaré té familjes, né mesin e tyre edhe
prindérit e Elbasanit...

Askush nuk e dinte se ¢ka do té na sillte méngjesi, edhe pse fortifikatat e luftés sé UCK-sé né
Rrafshnalté géndruan té patundura deri né mbarim té luftés. Né mbrojtje té zérit té lirisé kané réné 13
déshmoré, tre prej tyre anétaré té stafit.

Anita Susuri: Cila ka gené dita e fitores?

Ahmet Qeriqi: Mé 21 gershor té vitit 1999 kemi dhéné kumtin e fitores, pasi éshté béré i njohur lajmi
pér largimin definitiv té ushtrisé dhe policisé serbe nga Kosova. Sé bashku me ushtriné kriminale po
largoheshin edhe shumé serbé, sidomos ata qé kané pérlyer duart me gjakun e shqiptaréve. Késaj
radhe serbét e kané realizuar ¢do piké té Marréveshjes pér térhegje e cila éshté realizuar dy dité mé
paré, por sot éshté zyrtarizuar. Forcat franceze kané zéné Mitrovicén ndérsa njé pjesé e madhe e
serbéve éshté ndalur né pjesén veriore té qytetit. Edhe forcat ruse jané stacionuar né Fushé Kosové
dhe né Aeroportin e Prishtinés. Po flitet se forcat ruse do té inkuadrohen né radhét e KFOR-it. Né
Kosové tanimé kané depértuar forcat amerikane, gjermane, austriake e té tjeré.

Pikérisht kur kishim festua morém njé lajm té hidhur. Né pérpjekje pér té deminuar vendin né oborrin
e Shkollés, né Lagjen e Bytycéve, kané réné dy luftétaré té lirisé, dy ushtaré anglezé dhe njé rojtar i
shkollés. Me rastin e largimit t€ minave, njérit nga ushtarét e huaj i ka shpétuar bomba kaseté nga dora
dhe nga shpérthimi kané gjetur vdekjen té gjithé. Barbarét jané larguar por prapa kané |€né gjurmét e

sodomisé sé tyre kriminale. Né mesin e ushtaréve té réné jané Sami Gashi dhe njé luftétar tjetér nga
Arllati.

Mé 21 gershor té vitit 1999 kemi paralajméruar ditén e fundit té transmetimit té emisionit né majén e
Pallanikut. Pérmes njé shénimi qé e kam hartuar i kam béré té ditur emrat dhe mbiemrat e anétaréve
té stafit dhe punén qé kané kryer gjaté késaj periudhe afér gjashtémujore. Ndérprerja e programit
pikérisht né ditén e largimit zyrtar dhe definitiv té serbéve nga Kosova ka simbolikén e vet
domethénése. Paralajmérimi i fitores qysh mé 4 janar ishte njé hap tejet i guximshém, por tani i béré
realitet.

Radio-Kosova e Liré ka kryer misionin qé ka caktuar vetvetes dhe sot po e pérmbyll kapitullin mé té
réndé por edhe mé té lavdishém té ekzistencés sé vet. Ishte radioja e vetme e luftés né Kosové gé sé
bashku me agjenciné Kosovapres, u béné jehoné e vérteté e luftés clirimtare. Me radion toné kané
bashképunuar gindra liridashés nga mbaré trevat e pérfshira né luftime. Né fushén e nderit ka réné
Xhavit Bajraktari anétar i stafit né terren. Né mbrojtje té Rrafshnaltés dhe té pozicioneve tona nga ku
kemi transmetuar prej 1 prillit deri mé 2 maj 1999 kané réné 11 déshmoré té lirisé.

Anita Susuri: Sa déshmoré ka dhéné Brigada-Kumanova dhe cilét jané déshmoré gé kané réné né
mbrojtje té pozicioneve, ku ka transmetuar program Radio-Kosova e Liré?

Ahmet Qeriqi: Né Brigadén 121, té Zonés Operative té Pashtrikut, ku e ka shtriré aktivitetin
transmetues Radio-Kosova e Liré dhe Agjencia kosovapres kané réné 65 déshmoré, né mesin e tyre
edhe Ismet Jashari -Komandant Kumanova. Né mbrojtje té pozicioneve té Rrafshnaltés, té SHP té
UCK-sé té institucioneve informative té luftés dhe té popullatés sé zhvendosur pérreth vend emetimit
té Radios dhe té Agjencisé prej 1 prill deri mé 11 gershor té€ vitit 1999, kané réné déshmore:

ELBASAN JAKUP BERISHA 16-vjecar, éshté vraré nga predhat e bombave kaseté mé 27 mars té vitit
1999, gjaté sulmit té dy aeroplanéve bombardues MIG 21 té armatés okupatore jugosllave, afér selisé
sé Radios.

XHAVIT KELMENDI nga Karagica, ka réné déshmor mé 1prill té vitit 1999, né lufté kundér forcave
ushtarake serbe né mbrojtje té pozicioneve te UCK-sé né Térpezé. Ka gené pjesétar i njésive speciale té
SHP té UCK-sé.

VEZIR KOLSHI, nga fshati Baicé e Kolshit, ka réné déshmor mé 1 prill 1999, né lufté kundér forcave
serbe, né mbrojtje té pozicioneve té UCK-s€, né Térpezé. Ka gené pjesétar i njésive speciale té SHP té
UCK-sé.

MEHDI BYTYCI nga Arllati, komandant Toge, ka réné déshmor me 16 prill 1999 te Lagja e Bytycve, né
Arllat né mbrojtje té pozicioneve, me rastin e pérpjekjeve té forcave serbe pér té depértuar né
Rrafshnalté.

SYLEJMAN BYTYCI nga Arllati, ka marré plagé vdekjeprurése nga arma armike mé 16 prill 1999, te Lagja
e Bytycve. Nga plagét ka ndérruar jeté pesé dité mé voné.

ISLAM KASTRATI, nga Kizhareka

MENTOR MORINA, nga Arllati

RAMADAN BYTYQI, nga Gjergjica

MENTOR GASHI nga Llapushniku

HALIM BAJRAKTARI, nga Cikatova, kané réné déshmoré mé 18 prill té vitit 1999, né betején ballé pér
ballé kundér kémbésorisé serbe né pozicionet strategjike t€ UCK-sé te Gradina, mbi Gryké té
Llapushnikut.

XHAVIT BAJRAKTARI, nga fshati Studencan i Therandés ka réné déshmor me 2 maj 1999 sé€ bashku me
Fetah Gegén, né fshatin Shiroké, né pérleshje té drejtpérdrejt me forcat armike. Xhaviti ka gené
reporter i Radios dhe i Agjencisé, prej shkurtit té vitit 1999.

SHAQIR HOXHA, nga fshati Shalé ish-Sedllar, ka réné déshmor né hyrje té Grykés sé Gashit né Nekoc,
mé 24 prill 1999.

Anita Susuri: Si ka vazhduar jeta pas luftés, si jeni rimékémbur?

Ahmet Qeriqi: Mé 8 korrik 1999 Radio-Kosova e Liré rifillon transmetimin né Kodrén e Diellit né
Prishtiné. Déshtojné pérpjekjet pér ta marré né mbrojtje institucionale Radion Kosova e Liré. Qeveria e
Pérkohshme né fillim kishte ndaré 200.000 DM pér Radion dhe Kosovapressin. Mé voné ishte marré
vendin gé Radios t’ i ndaheshin vetém 25.000 DM, ndérsa té tjera 175.000 DM pér Kosovapress. Qeveria
nuk kishte ndaré financat pér blerjen e pajisjeve té reja teknike. Paraté e ndara fillimisht pér Radion iu
kishin dhéné Kosovapressit. Pér shkak té krizés financiare né Radio, detyrohen té largohen nga puna
15 gazetaré, té cilét ishin pranuar né puné pas luftés, pa asnjé kriter, por vetém me porosi nga “lart”.
Teknika e vjetér defektohej deri edhe dy tri heré né muaj.

Njé ndihmesé financiare 5.000 DM e ka dhéné komuna e Pejés. Et-hem Ceku, Ahmet Mahmutaj et;.
LPK-ja ndané 10.000 DM pér mjete dhe pajisje teknike. Pa vonuar kam bleré njé transmetues 500 vat,
antena dhe pajisje té reja. Né mungesé té theksuar té rrymés elektrike kemi bleré gjeneratoré.
Kushériri im, Haki Qeriqgi i ka dhuruar Radios njé veturé té vjetér té tipit “mercedes”, né gjendje té
rregull puna. Bija ime Arbana ka diplomuar né Pedagogji dhe ka rifilluar punén né Radio.

Né shkurt té vitit 2001 me Valdet Hotin dhe Hilmi Ramadanin, kemi depértuar né zonat e luftés sé
UCPMB-sé dhe kemi montuar teknikén e “Radios-Zéri i Lirisé”, né malet afér Koncgulit. Marréveshjen
paraprakisht e kisha arritur me Nexhat Behlulin. Kemi dérguar transmetuesin e paré té Radios-Kosova
e Liré. Atje ka punuar Selim Zeqiri, ish gazetar i Radios-Kosova e Liré. luftétar i UCPMB-sé. Radio ka
funksionuar afér dy muaj.

Radio Kosova e Liré nuk kishte mé asnjé mbéshtetje financiare, pos né té ardhura nga reklamat, té cilat
i kishin intensifikuar né terren, gazetarét e Radios: Jeton Syla dhe Shefqet Zeka, me 25 pér qind
provizion. Xhevat Mehmeti nga Sllatina i ka dhuruar radios njé veturé tip Xheta, né gjendje té rregull té

punés. Né maj té vitit 2001 kemi themeluar Redaksing, “Déshmorét e UCK-sé”, monografia “Feniksét e
lirise” dhe kemi nxjerré véllimin e paré me emrat e déshmoréve té UCK-sé.

Né fillim té marsit, té vitit 2009 sé bashku me birin tim, Epirin kam shkuar né Shqipéri, ku fillimisht jam
vendosur né banesén e mikut tim Ismet Shamollit, te Shkémbi i Kavajés, né Durrés. Mé 13 mars jam
shtruar né Spitalin Ushtarak, tani Spitali Amerikan né Tirané. Mé 16 mars mé ka operuar kardiokirurgu,
Edvin Prifti. Operacioni doli me sukses. Pavarésisht disa komplikimeve pas operacionit me kohé e
mora veten. la hodha edhe késaj radhe, thoné né Shqipéri. Pas 40 dité géndrimi né Shqipéri kam
kthyer né shtépiné time né Shtime.

Anita Susuri: Cila éshté krijimtaria juaj publicistike, letrare e artistike, pérkthimet, cka keni botuar
dhe cka kené né doréshkrim?

Ahmet Qerigi: Me shkrime jam marré qysh né kohén e studimeve né vitet 70-té shekullit 20-t€, dhe
nuk e kam ndérpreré asnjéheré aktivitetin studimor letrar dhe publicistik. Kam bashképunuar me
gazeta, revista e mediume té shumta. Kryesisht kam botuar dhe botoj né Radion-Kosova e Liré. Ju
falénderoj gé mé mundésuat kété paragitje té gjeré e té gjithanshme, pa kufizime.




